
БУГУНГИ
СОНДА:

Газетанинг 
телеграмдаги 
«uzmahallabot»ига 
ўтиш учун QR-кодни 
сканерланг!

Би
зн

и 
иж

ти
мо

ий
 

та
рм

оқ
ла

рд
а 

ку
за

ти
нг

!

@mahalladosh_1

@mahalla_raislari

@mahalladosh

5-с.

Интилиш ва 
иқтидор, албатта, 
рағбат топади
Китобхонликни тарғиб этиш 
учун ҳудудда кутубхона йўқ 
эди. Бу вазиятда йигит-қиз-
ларни китоб ўқишга йўнал-
тириш бефойда. Шунинг 
учун маҳаллада кутубхона 
ташкил этдик. Ёки спорт 
мусобақаларида юқори 
ўринларни кўзласак, аввало, 
шароит бор-йўқлиги билан 
қизиқиш керак. Жорий йил 
универсал ва кичик спорт 
майдонлари қурилди.

8-с.

Кўнглига йўл 
топсангиз, 
турмуши тез  
ўнгланади
Жойларда эҳтиёжманд ва 
муаммоли оилаларнинг 
кўпида эркак киши 
ичкиликка ружу қўйган 
бўлади. Бу бир қарашда 
оддий ва эътибор қаратиш 
шарт бўлмаган масаладек 
туюлиши мумкин. Аслида 
эса анча бош қотирадиган 
ҳамда жиддий ёндашув 
талаб этиладиган муаммо, 
назаримда. Бундай 
инсонларни ҳаётга 
қайтариш учун кўпроқ 
психологлар билан 
ҳамкорликда иш олиб 
бориш керак.

7-с.

Ким уй орзусида, 
ким пул қайғусида
Катта миқдордаги пулни 
берган жабрланувчи бирор 
марта “қани мен ҳам 
сен билан борай, кимга 
пулни беряпсан, қандай 
ҳужжатларга имзо чекяпсан, 
бирров сўраб-суриштирай” 
демаганига, кўр-кўрона 
ишониб қолганига ажаб-
ланасан, киши. На бир 
тилхат, на бир гувоҳ 
иштирок этмаган бу олди-
бердини исботлаш учун кўп 
вақт кетди.

6-с.

Субсидия 
ажратилса, 40 та 
хонадон даромади 
ошади
Маҳалламиз иссиқхона-
чиликка ихтисослашган. 
Хонадонларда 2 йил аввал 
110 та иссиқхона бор эди. 
Ҳозир уларнинг сони 415 
тага етди. Шунинг учун 
етиштирилган маҳсулотни 
“томорқадан — бозорга” 
тамойили асосида сотув 
маркази ташкил этиш керак. 
Бу орқали деҳқоннинг даро-
мади ошиб, аҳоли дастурхо-
нига арзон нархда сабзавот 
етказиб берилади.

Давоми 4-саҳифада.

Давоми 2-саҳифада. Давоми 8-саҳифада.

Камбағалликдан 
фаровонлик сари.

Бу — қатъий қарор ва 
Президент талаби!

УЮШМА КУНДАЛИГИ
ЖАРАЁН

БМТ 
вакиллари 
“Гулистон” 
маҳалласида
БМТнинг Ўзбекистондаги 
доимий координатори Сабине 
Маҳл хоним бошчилигидаги 
делегация Шўрчи туманидаги 
“Гулистон” маҳалласига 
ташриф буюрди.

Мазкур маҳаллада 4 минг 483 
нафар аҳоли истиқомат қилади. 
Меҳмонлар маҳалла фаолияти билан 
яқиндан танишиш асносида ҳудуд 
аҳли ва фаоллари билан суҳбатлаш-
ди, аҳоли учун яратилган шарт-шаро-
итлар билан танишди. Ўз навбатида 
БМТ вакили маҳалла тизимидаги ўз-
гаришларни эътироф этиб, ушбу ноёб 
тузилма, яъни “маҳалла еттилиги” 
фаолияти айни керак вақтида тузил-
гани, иқтисодий ислоҳотлар энг қуйи 
бўғиндан, яъни оддий одамларнинг 
ҳаётини яхшилашдан бошланганини 
эътироф этди. Меҳмонларга маданий 
дастур намойиш этилди.

Президент раислигида жорий йил 11 сентябрь куни ўтказилган видеоселектор йиғилишида кам-
бағалликни қисқартириш масаласи яна бир бор ўта жиддий тарзда кун тартибига олиб чиқилди. 
“Камбағалликдан фаровонлик сари” тамойили асосида умуммиллий ҳаракатга старт берилдики, 
камбағалликни фақат қонунлар, нафақалар билан эмас, балки жамиятнинг умумий сафарбарли-

ги, бирлиги, истак ва интилиши билан камайтириш асосий вазифа сифатида белгиланди. 

Бўлим орқали ҳар бир маҳалла 
кесимида жисмоний шахслар тўлаган 
мол-мулк ва ер солиғининг 10 фоизи 
ҳисобидан Маҳалланинг ижтимоий-
иқтисодий муаммоларини ҳал этиш 
жамғармасига ўтказилган маблағлар 
ва амалга оширилган харажатларни 
кузатиб бориш мумкин.

“Маҳалла бюджети”ни
онлайн тарзда кузатиш мумкин

ТАРТИБ

Жумладан, ҳар бир маҳалла кесимида:
• жамғармага йўналтирилган маблағлар;
• амалга оширилган харажатлар миқдори ва йўнали-

шлари;
• жамғармадаги мавжуд қолдиқ маблағлар тўғрисида 

маълумотлар билан танишиш имконияти яратилган.
Эслатиб ўтамиз, жамғармалар ҳар бир маҳалла учун 

алоҳида тарзда очилган, уларнинг маблағлари фуқаро-
ларнинг таклифлари ва “маҳалла еттилиги”нинг қарори 
асосида ижтимоий аҳамиятга эга муаммоларни ҳал 
этиш учун сарфланади.

Бугун мамлакатимизда кам-
бағалликни қисқартириш 
умуммиллий ҳаракатга ай-
ланди. Тажрибамдан келиб 
чиқиб айтаман, камбағал 
оилалар билан ишлашда, 
аввало, уларнинг ижтимо-
ий фаоллигини ошириш, бу 
тоифадан чиқишга ишти-
ёқини, ўзига бўлган ишон-
чини уйғотиш керак. Чунки 
инсоннинг ўзи ўзгармаса, 
яхши яшашга интилмаса, 
қанча ҳаракат қилманг — бе-
фойда. Боқимандаликка бе-
рилган киши бу “ҳаёти”дан 
осонликча воз кечмайди.

Йигит-қизлар никоҳдан 
ўтишдан олдин оилага 
тайёрлаш курсларида 
ўқитилса, мақсадга 
мувофиқ бўларди. Оила 
психологлари уларнинг 
турмушга тайёр 
ёки тайёр эмаслиги 
ҳақида хулоса берса... 
Шу асосда никоҳ 
учун аризалар қабул 
қилиниб, мутасаддилар 
назоратга олса, 
мустаҳкам оилалар 
барпо этилармиди, деб 
ўйлайман.

Иштиёқ ва ишончни уйғотсангиз, 
боқимандалик барҳам топади

Эрта никоҳ
эрта ташвиш туғдиради

“Очиқ бюджет” порталида “Маҳалла бюджети” бўлими ишга туширилди

МАНЗАРА НУҚТАИ НАЗАР

Эслатиб ўтамиз, аввалроқ Сабине 
Маҳл хоним Ўзбекистон маҳаллалари 
уюшмасида Қаҳрамон Қуронбоев би-
лан учрашган эди. Унда БМТ вакилла-
рига Ўзбекистондаги маҳалла тизими, 
Уюшманинг ҳудудий тузилмалари, 
ишлаш тартиблари ҳақида маълумот 
берилганди.

ªЗБЕКИСТОН МА²АЛЛАЛАРИ УЮШМАСИНИНГ
МА²АЛЛА ФАОЛЛАРИГА

М У Р О Ж А А Т И 2-, 3-саҳифаларда.



Давлатимиз раҳбарига 
ҚИШЛОҚ ХЎЖАЛИГИдаги 
ислоҳотлар ижросига оид 
тақдимот қилинди.

Ўзбекистон
Республикаси Президенти 
янги тайинланган 
элчиларнинг
ИШОНЧ ЁРЛИҚЛАРИни 
қабул қилди.

Президент
Шавкат Мирзиёев
атроф-муҳитни муҳофаза 
қилиш ва туризм 
соҳаларидаги
ТАКЛИФЛАР ТАҚДИМОТИ 
билан танишди.

доимий ёрдамига ўрганиб қолгани, 
ташаббус кўрсатишдан йироқлиги, “сен 
менга тегма, мен сенга тегмайман” 
қабилида яшаётгани айни ҳақиқат. 
Демак, бу жараёнда маҳалла 
фаоллари ташаббусни қўлга олиши, 
бундай тоифадаги шахсларнинг 
дунёқараши, фик рини ўзгартириши, 
ижтимоий фаоллигини кучайтиришга 
эътибор қаратиши лозим бўлади.

Давлатимиз раҳбари раислигида 
жорий йил 11 сентябрь куни 
ўтказилган видеоселектор йиғилишида 
камбағалликни қисқартириш 
умуммиллий ҳаракатга айланиши 
таъкидланди, айни йўналишда 
мутасаддилар олдига аниқ 
вазифалар қўйилди. Мамлакатимизда 
камбағалликни қисқартириш борасида 
янги давр бошланди.

“Камбағалликдан фаровонлик сари” 
ғояси асосида ҳаётда қийналган, оғир 
шароитда яшашга мажбур бўлаётган 
аҳоли вакилларининг турмуш-тарзига 
янгича маъно-мазмун олиб кирилади. 
Бу ўринда улар ҳам ўзини қийнаши, 
интилиши, яхши ҳаёт учун имкониятлар 
излаши зарур, албатта. 

Айни шу тамойиллардан келиб 
чиқиб, “маҳалла еттилиги” вакиллари, 
жамоатчилик тузилмалари аъзолари, 
маҳалладаги фаол аҳоли қатламига 
қарата мурожаат қиламизки, келинг, 
бу борада биргаликда ташаббус 
кўрсатайлик, одамларни меҳнат 
қилишга, ўз ҳаётини яхшилаши учун 
ҳаракатга чорлайлик, эртанги кунига 
ишонч уйғотайлик. 

Қадрли маҳалла раислари!
Ҳозир сиз маҳалланинг ҳақиқий 

етакчиси сифатида майдонга 
чиқадиган пайт. “Маҳалла еттилиги” – 
ҳоким ёрдамчиси, хотин-қизлар фаоли, 
ёшлар етакчиси, ижтимоий ходим, 
солиқ ва профилактика инспекторлари 
билан елкама-елка ишлар экансиз, 
уларни устувор мақсадлар сари 
йўналтиринг.

Аҳолига муносиб яшаш 
шароитларини яратишда ўз 
қобилиятингиз, истеъдодингизни ишга 
солиб, изланишдан тўхтаманг. Ҳаётни, 
аҳоли яшаш тарзи ва дунёқарашини 
чуқур ўрганинг. Энди Сиз ҳудуд 
раҳбари сифатида ҳар бир оила, ҳар 
бир инсон тақдири учун масъулиятни 
зиммангизга олишингиз, маҳалла 
аҳлининг фикр-ўйлари, мақсадларини 
иш фаолиятингиз орқали ифода 
этишингиз зарур.

Бугунги кун раиси камбағалликни 
қисқартиришга дахлдор ҳар қандай 
масалани раҳбарлар, ҳокимлар, 
маҳаллий Кенгашлар олдига дангал 
қўя олиши керак. Зотан, маҳалла 
раиси ҳудуднинг том маънода 
бошқарувчиси, халқ вакили саналади.

Замон шиддати бир жойда 
тўхтаб турмайди, ҳозирги давр 
янги-янги талабларни олдимизга 
қўймоқда. Бу жараёнда фақатгина 
ташкилотчи, ташаббускор бўлиш 
билан иш битмайди. Аҳоли турмуш 
шароитини яхшилашда фуқаролар 
йиғинининг молиявий имкониятлари 
оширилаётган, аҳолига 100 га яқин 
ижтимоий ёрдамлар (моддий ёрдам, 

субсидия учун тавсиянома, кафиллик 
ва бошқалар) маҳалланинг ўзида 
кўрсатилиши йўлга қўйилаётган 
экан, эндиликда Сиз ишбилармон, 
ҳар ишнинг кўзини биладиган 
мутахассис бўлишингиз талаб этилади. 
Ҳоким ёрдамчилари билан бирга, 
маҳалланинг қўшимча даромад 
манбаларини яратишга интилишингиз 
даркор.

Одамларнинг иши юришиши 
маҳаллалардаги шароитга ҳам боғлиқ. 
Шу боис келаси йили маҳаллалар 
инфратузилмасини ривожлантиришга 
1,6 миллиард доллар ажратилиши 
кўзда тутилган. Бунинг бир қисми, 
аввало, энг оғир 300 та маҳаллада 
сув насослари ва қуёш панеллари 
ўрнатишга берилса, яна 500 та 
маҳаллада электр, йўл, интернет ва 
бошқа инфратузилма масалалари ҳал 
этилади.

Демак, Сиз бу ишларда бош-
қош бўлиб, энг аввало, маҳалладаги 
камбағал, эҳтиёжманд оилаларнинг 
яшаш шароитини яхшилашга интилинг, 
камида 2 та эҳтиёж манд оиланинг 
таъмирталаб хонадонида қўни-
қўшниларни жалб этган ҳолда, ҳашар 
ташкил этинг. Маҳаллада “Обод 
маҳалла”, “Обод кўча”, “Обод хонадон” 
мезонларини жорий этиш, ҳар ойда 
бир маротаба ҳашар уюштириш 
чораларини кўринг.

Сиздан талаб қилинадиган яна 
бир муҳим вазифа, бу — маҳаллага 
бириктирилган давлат органлари 
вакилларини аҳоли муаммоларини 
ҳал этишга сафарбар этиш ва 
муаммоларга ечим топишини 
таъминлаш. Бу жараёнда Фуқаролар 
йиғини кенгашида ҳар ойда камида 
5 та давлат органи вакилларининг 
камбағалликни қисқартиришга оид 
ахборотини эшитишни таъминланг.

“Маҳалла еттилиги” фаолиятига 
умумий раҳбарлик қилиш, маҳаллани 
ҳар томонлама ривожлантиришда 
улар имкониятларидан самарали 
фойдаланиш чораларини кўринг. 
Ҳар ҳафтада “еттилик” аъзоларининг 
камбағалликни қисқартириш 
борасидаги ҳисоботини эшитинг, 
уларнинг ҳар бири ойига камида 
10 тадан муаммоли масалани ҳал 
этишини назоратга олинг.

Эндиликда Сиздан талаб 
қилинадиган энг асосий жиҳат, 
бу – фуқароларни ўз ортингиздан 
эргаштиринг, айрим фуқароларнинг 
боқимандалик кайфиятидан чиқиши, 
ташаббус кўрсатиши, янги-янги 
ғояларни ўртага ташлаши, ислоҳотлар 
жараёнига дахлдорлик ҳисси билан 
яшашига кўмаклашинг.

Бу жараёнда Сиз, маҳалла 
раисларининг масъулияти икки карра 
юқори. Зеро, маҳалла ҳудудини, 
унинг ўзига хос жиҳатлари, муаммо 
ва ютуқларини Сиздан яхшироқ 
биладиган киши йўқ. Демак, ночор 
оилалар аҳволини яхшилашда 
раҳбарлар олдига масалани тўғри 
қўя олишингиз, унинг ечими бўйича 
таклифлар киритишингиз, муаммо 
ечим топмагунча ҳаракатдан 
тўхтамаслигингиз талаб этилади. Биз 
бу борада Сизларни доимо қўллаб-
қувватлаймиз.

Ҳурматли ҳоким ёрдамчилари!
Аҳолини меҳнат билан банд 

қилиш – мураккаб, аммо энг 
шарафли вазифадир. Худди шундай, 
камбағалликни бартараф этишнинг 
тўғри ва энг самарали усули ҳам 
бандлик даражасини ошириш 
саналади. Зеро, бу иллатдан 
қутилишда аҳолида тадбиркорлик 
руҳини уйғотиш, инсоннинг ички куч-
қуввати ва салоҳиятини тўлиқ рўёбга 
чиқариш муҳим.

Бу борадаги ишларга назар 
ташласак, ўтган вақт мобайнида 
маҳаллада камбағалликни 
қисқартириш, тадбиркорлик 
лойиҳаларига 35 триллион сўм арзон 
кредит, 7 триллион сўм субсидия 
ажратилди. 260 минг гектар ер 800 
минг аҳолига деҳқончилик қилиб, 
даромад топиши учун тарқатилди. 
“Маҳаллабай” ишлаш асосида 51 
мингта микролойиҳани амалга 
ошириш эвазига 206 мингта янги иш 
ўринлари яратилди.

Энди Сиз маҳалладаги 
ижтимоий-иқтисодий ҳолатни 
“хонадонбай” ўрганиб, банд лик, 
томорқадан самарали фойдаланиш, 
тадбиркорликни ривожлантириш, 
ишсизлар, айниқса, ёшлар ва хотин-
қизларни касб-ҳунарга йўналтиришда 
фаоллик кўрсатишингиз зарур.

“Сайхунобод тажрибаси” асосида 
аҳолининг қўшимча даромад 
топишига имкон яратинг. Ҳудудда 
ҳар ой камида 10 нафар ишсизни иш 
билан таъминласангиз, рес публика 
бўйича ойига 100 минг нафар одам 
ишли бўлади.

Ҳаракат қилса, интилса, ечимсиз 
масаланинг ўзи йўқ. Биргина мисол, 
Президент топшириғи асосида яқин 
бир ҳафта ичида 9 452 та маҳаллада 
7 562 нафар фуқаро бандлиги 
таъминланди, 1840 нафари касб-
ҳунар ўргатишга йўналтирилди, 2522 
нафари ҳақ тўланадиган жамоат 
ишларига жалб этилди. Аҳолига 11,6 
миллиард сўмлик субсидия, 248,9 
миллиард сўмлик имтиёзли кредит 
маблағлари ажратилди.

Шуни унутмангки, Сизнинг 
фаолиятингизга баҳо ишсиз фуқарога 
кредит ёки субсидия ажратганингиз 
учун эмас, балки шу маблағ ҳисобидан 
янги иш ўринлари яратилгани, 
тадбиркорлик субъекти ташкил 
этилганига қараб берилади. Демак, 
яратилган имкониятларни аҳолига 
тўғри тушунтиринг ва тарғиб қилинг.

Азиз хотин-қизлар фаоллари!
Камбағалликни фақат пул 

тарқатиш, нафақа тўлаш билан 
ҳал қилиб бўлмайди. Бунинг учун 
камбағал оила аъзоларини ўқитиш, 
касбга ўргатиш ва иш билан 
таъминлаш муҳим. Айниқса, ишсиз 
хотин-қизлар, эҳтиёжманд оила 
вакиллари билан кўпроқ шуғулланиш 
керак. Зотан, хотин-қизлар фаоллиги 

– жамият тақдири ва тараққиётини 
белгиловчи омилдир. Кўриниб 
турибдики, бу – олдингизда турган энг 
асосий вазифа.

Масаланинг эътиборга молик яна 
бир жиҳати шуки, маҳаллада соғлом 
муҳитнинг шаклланиши, унинг бугунги 
ва эртанги кундаги мавқеи бевосита 
ўша ерда истиқомат қилаётган хотин-
қизларнинг ижтимоий фаоллиги 
билан боғлиқ. Қачонки, улар турмуш 
ўртоғига ҳар жиҳатдан тиргак бўлса, 
оиласининг тинч ва фаровон турмуш 
кечириши, фарзандларининг етук 
инсон бўлиб вояга етиши учун 
интилса, маҳалла ҳаётида ҳам бу ўз 
аксини топади. 

Зиммангиздаги яна бир муҳим 
вазифа – ҳудудда ҳар ой камида 5 
нафар хотин-қизни тадбиркорлик, 
касаначилик ва ҳунармандчиликка 
жалб қилиш. Агар буни ҳар 
бирингиз олдингизга қатъий мақсад 
қилиб қўйсангиз, “Ишсизликдан, 
камбағалликдан холи ҳудуд”га 
айланиш сари муҳим қадам ташлаган 
бўласиз. Ташаббускорлигингиз, 
тиришқоқлигингиз билан қалбида 
бироз қўрқув ва иккиланиш бўлган 
аёлларни руҳлантириш вақти келди.

Шундай экан, эҳтиёжманд ва 
муҳтож хотин-қизларга субсидия 
асосида тикув машиналари олиб 
бериш кўламини янада кенгайтиринг. 
Қўлида ҳунари бўлган аёлнинг 
оилада, маҳаллада муносиб ўрни 
ва ҳурмати бўлади. Кимгадир нафи 
тегаётганини ҳис қилиб, ўзига бўлган 
ишончи ортади. Бундай аёлларни 
доимо бошқаларга намуна қилиб 
кўрсатинг. Қийналганда ёнида туринг, 
йиқилганда тиргак бўлинг.

Бугун Президент яна бир эзгу 
ғояни илгари суряпти: ҳар бир 
камбағал оилада, айниқса, хотин-
қизлар орасидан камида 1 нафар 
олий маълумотли бўлиши учун шароит 
яратилади. Бу жараёнда фоизсиз 
таълим кредити берилади, камбағал 
оила фарзандларига қўшимча грант 
ажратилади. Демак, Сиз шундай 
тоифадаги оилалар билан янада 
яқинроқ ишланг, ўқишга иштиёқи 
бўлган қизларни қўллаб-қувватланг.

Қадрли ёшлар етакчилари!
Эътибор берилса, мамлакатимиз 

тарихида ҳеч қачон ўғил-қизларга 
бугунгидек кенг имкониятлар 
яратиб берилмаган. Бугунги ёшлар 
кечаги ёшлар эмас, уларнинг онги, 
дунёқараши, орзу-истаклари, 
талаблари ўзгарди. Улар сиёсий 
жараёнларда фаол қатнашиб, ўз 
фикрини дадил айтаётир. Ёшлардаги 
шижоат, садоқат, янгиликка интилиш, 
ҳар бир масалага креатив ечим топа 
олишдек хусусиятлардан унумли 
фойдаланиш керак. Бу борада 
Сиздан ташаббускорлик, фаоллик, 
интилувчанлик, масъулият талаб 
этилади.

Ҳурматли маҳалла фаоллари!
Азиз юртдошлар!

Муҳтарам Президентимиз 
Шавкат Мирзиёев нинг тарихий 
жасорати, сиёсий иродаси билан 
мамлакатимизда камбағалликни 
қисқартириш миллий сиёсат 
даражасига олиб чиқилди. Бу борада 
тадбиркорлик, ижтимоий ҳимоя, 
касбий таълим ва эҳтиёж манд аҳоли 
билан янгича ишлаш тизими йўлга 
қўйилди.

Тўрт йил муқаддам юртимизда 
камбағалликни қисқартириш  чора-
тадбирлари бошланганида 7,5 
миллион ёки мамлакат аҳолисининг 
23 фоизи даромади камбағаллик 
чегарасига етмас эди. Ўтган йилларда 
3,5 миллион аҳолини даромадли 
қилиш ҳисобига камбағаллик 
даражасини 17 фоиздан 11 фоизга 
пасайтиришга эришилди.

Ўзбекистонда қисқа муддатда 
камбағалликни қисқартириш 
соҳасида ўзига хос ташкилий 
модел шакллантирилди, “ижтимоий 
давлат” тамойили асосида инсон 
салоҳиятини рўёбга чиқариш учун 
тенг имкониятлар, одамлар муносиб 
ҳаёт кечириши учун зарур шароитлар 
яратиш, пировардида, камбағалликка 
буткул барҳам бериш мақсад қилинди.

Таъкидлаш керакки, бу каби 
юрт тараққиёти ва фаровонлигига 
қаратилган ислоҳотларнинг барча 
жараёнларида маҳалла институтининг 
ўрни ва аҳамияти тобора ортиб 
бормоқда. Маҳалла янгиланишлар 
руҳига мос равишда такомиллашиб, 
аҳолини ислоҳотларга сафарбар 
этадиган, жамиятнинг барча 
қатламларини изчил ҳаракатга 
келтирадиган фаол ижтимоий 
тузилмага, одамлар келиб фикрини, 
таклифини, дардини айтадиган, 
муаммосига ечим топадиган масканга 
айланди.

Президентимиз ташаббуси 
билан камбағалликни қисқартириш, 
аҳоли турмуш даражасини ошириш, 
бандликни таъминлаш, ижтимоий 
ҳимоя, фуқароларга ўз қобилиятини 
юзага чиқаришга кўмаклашиш 
борасидаги барча саъй-ҳаракатлар 
айнан маҳалла даражасида ташкил 
этилаётгани бежиз эмас.

Натижада, жорий йил ўтган 
даври мобайнида 4 901 та (52 
фоиз) маҳалла жиноятчиликдан, 2 
930 та (31 фоиз) маҳалла оилавий 
ажримдан, 1 789 та (19 фоиз) 
маҳалла ишсизликдан ҳоли ҳудудга 
айлантирилди.

Инсон ҳар доим яхши яшашга, 
фаровон турмуш кечиришга, бировдан 
кам бўлмасликка ҳаракат қилади. 
Президентимиз қайд этганидек, 
“Камбағалликдан чиқиб кетиш 
учун энг муҳим омил — инсоннинг 
интилиши, ўз кучига таянган ҳолда 
аниқ мақсад сари интилиши зарур”.

Бироқ орамизда шундай инсонлар 
ҳам борки, ҳамон боқимандалик 
кайфиятидан чиқиб кетолмаяпти, 
“давлат менга ҳамма нарсани қилиб 
бериши керак”, деган қарашда 
яшаяпти. Улар ўқиш, ҳунар ўрганиш, 
малака ошириш ўрнига давлатнинг 

Маҳаллада ишсиз ёшлар 
бўлмаслиги керак. Ёшлар бандлигини 
таъминлашда Сизлар жамиятнинг 
олдинги сафида туриб, ислоҳотларга 
камарбаста бўлишингиз лозим. 
Аввало, ишсиз, норасмий секторда 
банд бўлган ва чет элга ишлагани 
кетган ёшлар масаласига алоҳида 
эътибор қаратинг.

Маҳаллада “Ёшлар бандлиги” 
дастури, “Ёшлар дафтари” тизими 
орқали йигит-қизларнинг ижтимоий-
иқтисодий муаммосини ҳал этишга 
интилинг. Имкониятдан тўлиқ 
фойдалансангиз, маҳаллани ёшлар 
ўртасида ишсизликдан холи ҳудудга 
айлантира оласиз.

Унутманг, ёшларнинг мактаб 
давридан касб-ҳунар эгаллашга бўлган 
қизиқишини ошириб борсангиз, 
ҳеч бўлмаганда битта касб эгаси 
бўлишига замин яратган бўласиз. 
Тадбиркорликка қизиққан, ўз 
бизнесини йўлга қўйишни хоҳлаган 
йигит-қизларга елка тутинг. Зеро, битта 
ёш тадбиркор ло йиҳаси амалга ошса, 
камида 3 та янги иш ўрни яратилади.

Бунинг учун Сиз биринчи навбатда 
маҳалладаги давлат вакили бўлиш 
баробарида, ёшларнинг яқин дўсти, 
маслакдоши, кўмакчиси сифатида 
ўзингизни намоён этишингиз керак. 
Шундай ҳолатда ҳудуддаги йигит-
қизлар ортингиздан эргашади, 
маслаҳатингизга қулоқ тутади.

Ҳурматли профилактика 
инспекторлари!

Қачонки, ҳар бир маҳалла 
жиноятчиликдан холи ҳудудга 
айланса, хавфсиз яшаш ва ишлаш 
муҳити ҳукмрон бўлса, бундай 
жойда ривожланиш, келажакка 
интилиш, яхши яшашга ишонч бўлади. 
Тадбиркорлик, янги-янги ташаббуслар 
ҳаётга татбиқ этилади. Шу маънода 
Сизнинг маҳаллалар хавфсизлигини 
таъминлашдаги хизматингизни 
қадрлаймиз.

Профилактика инспекторида 
масъулият ва ўз юртидан маънавий 
қарздорлик туйғуси шаклланган 
бўлиши лозим. Энг муҳими, шу халқни 
севиши, унга меҳр қўйиши, аҳолининг 
дарду ташвишлари билан ёниб яшаши 
зарур.

Бугунги кунда Сиз “маҳалла 
еттилиги”нинг энг фаол аъзосига 
айланиб, вазиятни хонадонлар 
кесимида ўрганишингиз керак. 
Маҳалладаги ҳар бир оиланинг 
аҳволидан хабардор бўлишингиз, 
ким нима билан машғул – ҳаммасини 
ўрганишингиз лозим. Айниқса, нотинч 
оилалардаги муаммони бартараф 
қилиш бўйича индивидуал ёндашинг.

Қадрли ижтимоий ходимлар!
Сизнинг маҳаллада иш 

бошлаганингизга кўп бўлмади, бироқ 
фаолиятингиз натижасини бугун 

эҳтиёжманд, ёрдамга муҳтож оилалар, 
ногиронлиги бор шахсларнинг 
жамиятга мослашуви, ҳаётда ўз 
ўрнини топишга интилиши мисолида 
кўриб турибмиз. Ижтимоий фаоллик 
ортса, имконият ва натижалар 
кўпайиши кундек равшан.

Эътиборлиси, камбағаллик 
исканжасидаги оилалар билан 
индивидуал иш олиб бориляпти. 
Ижтимоий ҳимоя қамрови 4,5 карра 
кенгайтирилиб, ўтган йили 12,3 
триллион сўм йўналтирилди. Пенсия 
ва нафақалар миқдори 1,5 баравар 
кўпайтирилди. Ижтимоий нафақалар 
яшаш харажатларига мослаштирилиб, 
истеъмол саватчаси, яшаш минимуми 
тасдиқланди.

Бугун Сиз 12 та тоифадаги 
ижтимоий ҳимояга муҳтож оилаларга 
49 та ижтимоий хизмат ва ёрдам 
турларини кўрсатиб келяпсиз. Бу 
– йиллар давомида қийналиб, меҳр-
мурувват кутиб яшаётган аҳоли 
қатламларини ижтимоий ҳимоялаш 
тизимида янгича ёндашув бўлди. 
Шу маънода “Камбағалликдан 
фаровонлик сари” ғоясини ҳаётга 
тўла татбиқ этишда Сиздан катта 
масъулият талаб этилади. Боиси айнан 
Сиз бундай оилалар билан кўпроқ 
ишлайсиз, уларни ўйлантираётган 
масалаларни ич- ичидан биласиз, 
уларга яқинсиз.

Эндиликда Сиз “маҳалла еттилиги” 
билан ҳамкорликда ҳар бир 
маҳаллани тўлиқ хатловдан ўтказиб, 
“камбағал оилалар портрети”ни 
ишлаб чиқасиз. Камбағал оила бўйича 
индивидуал дастур бўлади.

Иқтисодий комплекс оилаларни 
камбағалликдан олиб чиқиш билан 
шуғулланади. Бу ишларнинг самарали 
олиб борилиши бевосита Сизнинг 
фаоллигингизга боғлиқ эканини 
унутманг.

Ногиронлиги бўлган фуқаро уйда 
бекор ўтириб қолса, қийналади, ҳеч 
кимга нафи тегмаётганидан ғамга 
ботади. Унинг ижтимоийлашувини 
таъминлаш, яъни касб-ҳунарга ўқитиш, 
банд қилиш билан ҳаётига маъно 
киритиш мумкин. Ҳар бирининг 
имконияти ва лаёқатига қараб 
йўналтириш, уйда ўтирган ҳолда 
касаначилик ва ҳунармандчиликка 
жалб этса бўлади. Шундагина улар 
меҳнат қилиб, даромад топиш орқали 
ўзи, оиласи ва маҳалласига фойда 
келтира бошлайди.

Қолаверса, хонадонларга 
кирганда руҳан тушкун кайфиятдаги 
имконияти чекланган фуқаролар 
билан яқин инсонингиздек 
суҳбатлашинг. Келажакка умид 
берадиган гаплар билан далда 
бўлинг. Ҳамиша ёнида эканингиз, 
қўллаб-қувватлаётганингизни ҳис 
қилиб турсин. Бу ишни тизимли 
равишда йўлга қўйиш орқали 
уларни камбағалликдан чиқишига 
ишонтирасиз, ижтимоий фаолликка 
ундайсиз.

Ҳурматли солиқ инспекторлари!
Президент ташаббуси билан 

солиқ тизими маҳалла даражасига 
туширилиб, 9 452 та маҳаллага 4 358 
нафар солиқ ходими бириктирилди. 
Бугун Сизнинг “маҳалла еттилиги” 
таркибида “Солиқчи – кўмакчи” 
тамойили асосида аҳоли ўртасида 
солиқ қонунчилигининг мазмун-
моҳияти ва аҳамиятини тушунтириб 
бораётганингиз ўз самарасини 
бермоқда.

Биргина мисол, Сизнинг саъй-
ҳаракатларингиз туфайли 1 314,3 минг 
нафар фуқаро ўзини ўзи банд қилган 
шахс сифатида рўйхатдан ўтди, 2024 
йил I ярим йилликда солиқ тушумлари 
12,5 фоизга ошиб, 85,8 триллион 
сўмни ташкил этди. Қолаверса, 
аҳолининг мол-мулк ва ер солиғидан 
тушадиган солиқ тушумларнинг 10 
фоизи “маҳалла бюджети”да қоляпти. 
Бу – ҳар бир маҳалланинг 100 
миллион сўмгача маблағи бор, дегани.

Камбағалликни қисқартириш 
жараёнида аҳолининг, 
тадбиркорларнинг солиқ 
имтиёзларидан самарали 
фойдаланишини таъминлашга 
интилинг. Бу орқали янги иш ўринлари 
яратиш, камбағал оилалар аъзоларини 
ишли қилиш имконияти янада ошади.

Мисол учун, “20 минг тадбиркор 
– 500 минг малакали мутахассис” 
дастурида иштирок этадиган 
тадбиркорлар камида 20 фоиз 
камбағал оила аъзосини бир йил 
давомида иш билан таъминласа, 
мол-мулк ва ер солиқларидан озод 
қилинади. 5 миллион сўмгача иш ҳақи 
тўлаётган тадбиркорларга ижтимоий 
солиқ ставкаси икки баравар 
камайтирилади. Камбағал оила аъзоси 
ҳам даромад солиғидан озод қилинади.

Сиздан талаб қилинаётган жиҳат, бу 
– имтиёзлар ҳақида аҳолини хабардор 
қилинг, йўл-йўриқ кўрсатинг, камбағал 
оилалар бандлигини таъминлаш, 
ўзини ўзи банд қилган шахс сифатида 
рўйхатдан ўтишида кўмаклашинг. 
Ўз ишингизга фидойилик билан 
ёндашсангиз, маҳаллада камбағаллик 
камаяди, тадбиркорлар сони ортади, 
бу эса давлат бюджетига қўшимча 
даромадлар тушади, деганидир.

Қадрли ватандошлар!
Маҳалладаги муаммоларни фақат 

шу тизимда ишловчи ходимлар билан 
қамраб олиш имконсиз, албатта. 
Камбағалликни қисқартириш, 
бандликни таъминлаш, оилалар билан 
фаол мулоқот қилишда муҳтарам 
отахон ва онахонларимиз, кўча 
ва уй бошлиқлари, имом-хатиб ва 
отинойи лар, зиёлилар, жамоатчилик 
тузилмалари вакилларининг ҳам ўрни 
ниҳоятда муҳим.

Шу маънода Сиз – маҳалладаги 
жамоатчилик комиссиялари, “Маҳалла 
назорати” ва “Кексалар маслаҳати” 
гуруҳлари, “Оқила аёллар” ҳаракати 
фаолларига қарата айтамизки, 
биргаликда бор кучимизни сафарбар 
этсак, маҳалланинг қурби етмайдиган 
ишнинг ўзи қолмайди. Ҳар қандай 
муаммони изчил ҳаракат билан ҳал 
қилиш мумкин.

Келинг, маҳаллалардаги 
камбағал, қийналган, эҳтиёжманд 
ва ногирон оилаларга ҳамкорликда 
кўмак кўрсатайлик. Улар билан 
кўпроқ мулоқот қилиб, қалбига 
қулоқ солайлик, дардини тинглаб, 
муаммоларига ечим топиш йўлларини 
излайлик.

Камбағаллик бошқа бир 
иллатларга йўл очишини ҳисобга олиб, 
уюшмаган ёшлар билан ишлаш, ўғил-
қизларимизни китобхонликка жалб 
этиш, ҳарбий хизмат учун муносиб 
мард ва ботир йигитларни тарбиялаб 
бориш ишларида фаол бўлайлик.

Жамиятда оилавий ажралишларнинг 
олдини олиб, фарзандларнинг 
тарбиясидаги кемтикликларни 
бартараф этиб, ёшларни ёт унсурлар 
таъсирига тушиб қолишдан асрайлик. 
Ўғил-қизларимизнинг таълим-тарбияси 
ва келажак тақдири учун масъулият ва 
жавобгарликни ҳис этиб яшайлик.

Ҳурматли маҳалла фаоллари!
Биз бугун янги давр, янги 

ҳаёт остонасида турибмиз. Бу 
жараён ҳар биримиздан фаоллик, 
ташаббускорлик, дахлдорлик 
туйғуси билан яшашни талаб этади. 
Атрофимиздаги ҳолатларга бефарқ 
бўлмасак, маҳалламиз, кўчамиз, 
қўни-қўшниларимиз орасидаги ночор 
оилаларни ёлғизлатиб қўймасак, 
вазифамизни сидқидилдан адо этган 
бўламиз.

Шундай экан қуйидаги устувор 
вазифалар фаолиятимизнинг асосий 
мезони бўлмоғи керак:

биринчидан, маҳаллаларда 
камбағалликни қисқартириш 
умуммиллий ҳаракатга айланиши 
зарур. Бу жараёнда “маҳалла еттилиги” 
аъзоларининг ҳар бири масъулиятни 
ҳис этиши, вазифасидан келиб чиқиб, 
фаол бўлиши, оилаларни бундай 
тоифадан чиқаришда шахсий ташаббус 
кўрсатиши лозим; 

иккинчидан, “Камбағалликдан 
фаровонлик сари”, “Менинг 
маҳаллам, менинг кўчам ишсизлик, 
камбағалликдан холи маҳалла, кўча!”, 
“Менинг маҳалламда бирорта ишсиз 
фуқаро қолмайди!”, “Мен маҳалламга 
бефарқ эмасман!” каби эзгу ният, 
руҳлантирувчи шиор ва даъватларни 
амалий ҳаракатга айлантиришимиз 
керак;

учинчидан, йил бошида “Омбор 
дафтари”га 1 млн. 7 минг нафар 
ишсиз, 871 минг нафар камбағал оила 
киритилган эди. Амалга оширилган 
ишлар натижасида аҳолининг 
камбағалликдан чиқариш даражаси 
3,1 фоизга (14,1 фоиздан 11 фоизга), 
аҳоли ўртасида ишсизлик даражаси 
0,9 фоизга ёки 6,8 фоиздан 5,9 фоизга 
камайди.

Эндиликдаги вазифамиз қолган 
7 663 та маҳаллада 251 минг 799 
нафар ишсиз аҳоли ҳамда 171 
минг 656 нафар меҳнат бозорига 
кириб келаётган битирувчи ёшлар 
бандлигини таъминлаш турибди.

Шунингдек, “Сайхунобод” 
тажрибаси асосида томорқадан 

самарали фойдаланиш орқали кам 
даромадли 247 минг 154 та хонадонда 
қўшимча даромад манбаи яратишимиз 
лозим;

тўртинчидан, узоқ муддатга чиқиб 
кетиб, қайтиш истагини билдирган 
383 955 нафар фуқаронинг Ватанга 
қайтишига ва уларнинг бандлигини 
таъминлашга кўмаклашишимиз керак;

бешинчидан, ҳар бир маҳалла 
биноси ёнида енгил конструкцияли 
сартарошхона, гўзаллик салони, 
новвойхона, тикувчилик цехи, 
пойабзал таъмирлаш устахонасини 
ташкил этишимиз зарур.

Натижада, ҳар бирида 10 тадан 
янги иш ўрни яратилади. Мазкур иш 
ўринлари орқали 95 мингга яқин 
ишсиз бандлиги таъминланади, 47 
мингдан ортиқ тадбиркорлик фаолияти 
йўлга қўйилади;

олтинчидан, маҳаллаларда ҳеч ким 
меҳр ва эътибордан четда қолмаслиги 
зарур – етим-есирлар, ногиронлиги 
бўлган шахслар, боқувчисини йўқотган 
оилалар, якка-ёлғиз қарияларни 
қўллаб-қувватлаш фаолиятимизнинг 
муҳим йўналиши бўлиши шарт;

еттинчидан, уйма-уй юриш, ҳар бир 
оиланинг турмуш тарзидан хабардор 
бўлиш, оилалар фаровонлигини 
ошириш, аҳоли, айниқса, ёшлар 
ва хотин-қизлар бандлигини 
таъминлаш, тадбиркорликни 
ривож лантириш, аҳолида томорқа 
маданиятини юксалтиришга эътиборни 
кучайтиришимиз лозим;

саккизинчидан, аҳолида 
тадбиркорлик руҳини уйғотайлик, 
уларнинг ички имконияти ва 
салоҳиятини тўлиқ рўёбга чиқаришга 
ҳаракат қилайлик. Боқимандалик 
кайфиятига берилган, “давлат менга 
ҳамма нарсани қилиб бериши керак”, 
деган қарашда яшаётган одамларнинг 
дунёқарашини, фикрини, яшаш тарзини 
ўзгартирайлик;

тўққизинчидан, оилалардаги 
ижтимоий-маънавий муҳитни доимий 
равишда ўрганиб бориш лозим. Уларни 
алоҳида тоифаларга бўлиб, оғир 
вазиятдан чиқиб кетиш имконияти паст, 
оғир шароитдаги ҳамда камбағалликка 
тушиш хавфи юқори бўлган оилаларга 
ажратиб, мунтазам ишласак, яхши 
натижага эришамиз;

Йил якунига қадар аҳоли 
муаммоларини маҳалланинг ўзида 
ҳал қилинадиган тизим яратишимиз, 
маҳаллани ишсизлик, жиноятчилик, 
ажралиш, камбағаллик ва миграциядан 
холи ҳудудга айлантиришимиз лозим.

Мухтасар айтганда, 
Президентимизнинг “Қайси маҳаллада 
иш тўғри ташкил этилиб, фуқаролар 
билан яқин ҳамкорлик ўрнатилса, 
ўша ерда ҳамжиҳатлик, меҳр-оқибат 
муҳити ҳукм суради, нохуш ҳолатларга 
йўл қўйилмайди”, деган сўзлари 
фаолиятимизда дастуриламал бўлиши 
лозим.

Камбағалликни қисқартиришга 
астойдил бел боғладикми, фаолликни, 
ҳаракатни ҳам шунга монанд тарзда 
олиб боришимиз шарт.

Бу йўлда Сиз – маҳалла фаолларига 
таянамиз ва суянамиз.

ªЗБЕКИСТОН МА²АЛЛАЛАРИ УЮШМАСИНИНГ
МА²АЛЛА ФАОЛЛАРИГА

М У Р О Ж А А Т И

ЎЗБЕКИСТОН МАҲАЛЛАЛАРИ УЮШМАСИ.



Бахшулло БОҚИЕВ,
Когон туманидаги
Баҳоуддин Нақшбанд номидаги 
маҳалла раиси. 

Баҳоуддин Нақшбанд номи-
даги маҳалла — Когон тумани-
даги энг катта ва аҳоли гавжум 
яшайдиган ҳудудлардан бири 
ҳисобланади. Аҳолининг асосий 
даромад манбаи — тадбиркорлик 
ва деҳқончиликдан. Тадбиркор-
лик деганда, айтиб ўтиш керакки, 
маҳалла ўз номи билан Баҳоуд-
дин Нақшбанд ёдгорлик мажму-
асига яқин ҳудудда жойлашган. 
Шу боис улуғ пир зиёратига 
келганлар айнан бизнинг маҳал-
ладан ўтишади. Бу, ўз навбатида, 
маҳаллада хизмат кўрсатиш соҳа-
си ривожланишига туртки берди. 
Шундан келиб чиқиб, ҳозирда бу 
ерда 60 дан зиёд йўл бўйи хизмат 
кўрсатиш шохобчалари фаолият 
кўрсатяпти.

“Маҳалла еттилиги” ўз фаоли-
ятида аҳоли муаммоларини жо- 
йида ҳал этиш, бандлигини таъ-
минлаш, уларга доимий даромад 
манбаи яратишни мақсад қилган. 
Шу кунгача “еттилик” саъй-ҳарака-
ти билан узоқ муддатли ижарага 
берилган ер майдонлари орқали 
138 нафар, “Ҳар бир оила — тад-
биркор” дастури асосида 58 на-
фар фуқаронинг доимий даромад 
манбаи яратилди. Бундан ташқа-
ри, “Аёллар дафтари” ва “Ёшлар 
дафтари”да рўйхатда турувчи 
аҳолининг 14 нафарига субсидия 
асосида меҳнат қуроллари ва 

асбоб-ускуналар олиб берилди.
Бугун мамлакатимизда 

камбағалликни қисқартириш 
умуммиллий ҳаракатга айлан-
ди. Тажрибамдан келиб чиқиб 
айтаман, камбағал оилалар 
билан ишлашда, аввало, уларнинг 
ижтимоий фаоллигини ошириш, 
бу тоифадан чиқишга иштиёқини, 
ўзига бўлган ишончини уйғотиш 
керак. Чунки инсоннинг ўзи ўз-
гармаса, яхши яшашга интилмаса, 
қанча ҳаракат қилманг — бефой-
да. Боқимандаликка берилган 
киши бу “ҳаёти”дан осонликча воз 
кечмайди. 

Биргина мисол, ҳозирда ижти-
моий нафақалар электрон тизим 
асосида тайинланяпти. Охирги 
йилларгача бу ёрдамдан ўзига тўқ, 
ҳатто қўша-қўша уйи, машинаси 
бор оилалар ҳам фойдаланиб 
келгани бор гап. Ўтган йилдан 
бошлаб нафақалар ҳақиқатда 
унга муҳтожларга берилаётгани, 
ҳар ой оиланинг моддий ҳолати 
электрон шаклда ўрганиб бори-
лаётгани айрим боқимандаликка 
ўрганган фуқароларнинг маҳалла-
га арз-дод қилиб келишига сабаб 
бўлди. 

Демак, биринчи навбатда, 
инсонлар психологиясини, ҳаётга 
қарашини ўзгартириш керак. 
Давлатнинг ёрдамига суяниб 
қолган кишида ташаббускорлик 
етишмайди, уларни фаол ҳаётга 
қайтариш, ҳамма нарсага ўзи эри-
шишига ишонтириш, керак бўлса, 
бошқаларни намуна сифатида 
кўрсатиб, ҳаракатга ундаш зарур.

Иштиёқ ва 
ишончни 
уйғотсангиз, 
боқимандалик 
барҳам топади

МАНЗАРА

Айни пайтда маҳалламизда 1 003 та хонадонда 
жами 5 100 нафардан зиёд аҳоли истиқомат 
қилмоқда. Ҳозирга қадар барча хонадон хатловдан 
ўтказилиб, уларда яшовчиларнинг ижтимоий 
аҳволи уйма-уй юриб ўрганилган, ёрдамга муҳтож 
фуқароларга яқиндан кўмаклашишга доир чора-
тадбир ишлаб чиқилган. Аён бўлишича, ҳудудда 
бундай тоифадаги эҳтиёжманд, кам даромадли 
хонадонлар сони 103 тани ташкил этмоқда.

Бу ҳақда сўз кетганда, 1 км. йўл 
асфальт қилинди, яна 1 км. бетон 
йўл қурилди. Сув тармоқлари барча 
хонадонларгача етиб борди. Электр 
узатиш тармоғи хонадонларга си-
фатли етиб бориши учун 150 га 

яқин яроқсиз симёғочлар янгиси-
га алмаштирилди. Тупроқ йўллар 
шағаллаштирилди. Одамларимиз 
меҳнатсевар, аҳил. Маҳаллада би-
рор юмуш бўлса, доимо ўзлари та-
шаббус билан чиқади. Уларнинг 

таклифи билан ҳашар уюштириб, 
маҳалла боғчаси янгидан таъмир-
ланди. 314-умумтаълим мактаби 
атрофи девор билан ўраб олинди.

Икки йиллик фаолиятим да-
вомида оилавий ажралишлар 
бўлмади, барча хонадонларда 
тинчлик-хотиржамлик ҳукм сур-
моқда. Маҳаллламиз кичик ҳудудни 
қамраб олгани учун жиноятчилик 
деярли содир бўлмади. Профи-
лактика инспектори билан доимо 
бундай вазиятлар вужудга келмас-
лиги учун ҳушёр ҳолда, ҳар битта 
хонадондан хабар олиб турамиз.

“Сайхунобод тажрибаси” асоси-
да камбағалликни қисқартириш бо-
расида самарали ишларни амалга 
оширяпмиз. Ҳудуддаги оилаларнинг 
5 фоизи эҳтиёжманд, кам таъмин-
лаган оилалар тоифасига киради. 
Уларнинг хонадонига ижтимоий 

ходим билан бирга бориб, имтиёз-
ли кредит ва субсидиялар ҳақида 
маълумот беряпмиз. Шунингдек, 
маҳалламизда 50 та ногиронлиги 
бор оилалар бор. Уларга нафақалар 
вақтида етказилишини доимо назо-
рат қиламиз.

Тадбиркорлик қилиш истагида-
ги фуқароларга кўмаклашяпмиз. 
Мисол учун, иккита хонадонга ис-
сиқхона қуриши учун имтиёзли 
кредит ажратдик. Ҳозирда 5 сотих 
ер майдонида жойлашган иссиқхо-
нада бодринг, кўкат етиштирилади. 
Бир йилда 3 марта ҳосил олинади. 
Хонадон эгалари ҳар йили ҳосил-
дан 20-25 млн. сўм даромад кўради. 
Аёллардан Маҳлиё Абдужабборова-
га 110 млн. сўмлик субсидия асо-
сида замонавий тикув машиналари 
олиб бердик. Ҳозирда у 10 нафар 
шогирди билан аёллар учун бежи-

рим кийимлар тикади.
Бир масала мени ўйлантиради: 

ҳали-ҳануз кўпчилик тадбиркорлик-
ни бошлаш учун имтиёзли кредит 
олишга иккиланади. Қўрқади. Биз 
уларга субсидия ажратиб, тадбир-
корликни бошлашига кўмаклашяп-
миз. Имтиёзли кредитнинг қулайли-
клари, шартларини тушунтиряпмиз. 
Аммо бу етарли эмас.

Таклифим шуки, бошқа маҳал-
лаларда имтиёзли кредит асосида 
тадбиркорликни йўлга қўйган ва мў-
май даромад кўраётган фуқаролар 
кўп. Уларнинг раислари ва ходимла-
ри билан ҳамкорлик қилсак, тажри-
ба алмашсак, икки томон учун ҳам 
манфаатли бўларди. Одамларимиз 
уларнинг уйига бориб, жараённи ўз 
кўзлари билан кўришса, тадбиркор-
ликка қўл уришда иккиланишлар 
барҳам топарди, деб ўйлайман.

Имтиёзли кредит борасида иккиланманг,
тажрибаси борлардан сўранг

ТАЖРИБА

2022 йилдан буён 
маҳалла раиси сифатида 
фаолият юритаман. 
Шу йилдан бошлаб 
йиғинимиз “Обод 
маҳалла” дастурига 
киритилди. 524 та 
хонадонга эга маҳалла 
ҳудудида ўтган давр 
мобайнида кўплаб 
хайрли ишлар амалга 
оширилди. 

Қудратхўжа БОҚИЕВ,
Риштон туманидаги
“Амиробод” маҳалласи раиси.

КАМБАҒАЛЛИК ДАРАЖАСИ 
7,5 ФОИЗГА ТУШИРИЛАДИ

Президент топшириғига 
кўра, республика 
даражасидаги раҳбарлар 
ҳудудларга бириктирилди. 
Жумладан, Ўзбекистон 
маҳаллалари уюшмаси 
раиси Қаҳрамон Қуронбоев 
Қашқадарё, Сурхондарё, 
Самарқанд ва Жиззах 
вилоятларида камбағалликни 
қисқартириш, бандликни 
таъминлаш, аҳоли турмуш 
даражасини ошириш ишларига 
масъул этиб белгиланди. Айтиш 
керакки, айни пайтда мазкур 
ҳудудларда изчил жараёнлар 
давом этмоқда.

Маълумот учун,
2024 йилнинг ўтган 
даврида мазкур тўртта 
вилоятда 77,5 мингта 
оила камбағалликдан 
чиқарилди (йил бошида 
305,6 мингта бўлган). 
Натижада камбағаллик 
даражаси 8,5 фоизга 
туширилди (йил бошида 
11,7 фоиз эди). Ҳозирда 
228,5 мингта камбағал 
оиланинг 290 047 нафар 
аъзоси ишсиз. 

Ҳар бир ҳудуддан биттадан 
камбағаллик даражаси 
энг юқори бўлган туман 
танлаб олинди. Жумладан, 
Қашқадарё вилоятида Қамаши 
тумани, Жиззах вилоятида 
Фориш тумани, Самарқанд 
вилоятида Қўшработ 

тумани ҳамда Сурхондарё 
вилоятида Музработ туманини 
камбағалликдан холи ҳудудга 
айлантириш бўйича тажриба 
ўтказилади.

ТАДБИРКОРЛАР 
КАМБАҒАЛ ОИЛАЛАРГА 

БИРИКТИРИЛДИ

Самарқанд вилоятида 
77,9 мингта камбағал оила 
мавжуд. Биргина тажриба 
сифатида танлаб олинган 
Қўшработ туманида 4 542 
та камбағал оила бор ва 
уларнинг 9 114 нафар аъзоси 
ишсиз. Уюшма масъулларидан 
иборат Республика ишчи 
гуруҳи вакиллари, аввало, 
ана шу оилалар билан 
манзилли ишлашни йўлга 
қўйди. Уларнинг муаммолари, 
фикрлари, таклифлари 
тингланяпти, аксарият 
масалаларга ўша ернинг ўзида 
ечим топиляпти.

Салоҳиятли тадбиркорлар 
камбағал оилаларга 
бириктирилди. Хусусан, 
тумандаги “Жомбулоқ” 
маҳалласига бириктирилган 
“NEW TECH SAMARQAND” 
МЧЖ ҳудудда сартарошхона, 
гўзаллик салони, компьютер 
хизматлари маркази ҳамда 
25 та иш ўрнига эга жунни 
қайта ишлаш цехини қуришни 
режалаштирган. 

— “Камбағалликдан 
фаровонлик сари” ғояси остида 
бошланган умуммиллий 
ҳаракатда фаол иштирок 
этишни мақсад қилганмиз, 
— дейди корхона раҳбари 

Беҳруз Салоҳиддинов. — 
Мазкур маҳалладаги камбағал 
оилаларнинг ҳар бири билан 
алоҳида ишлаймиз. Режага 
кўра, барча хонадон эгалари 
корхонага ишга олинади, 
2 та камбағал оиланинг 3 
нафар фарзандига шартнома 
пулларини тўлаб берамиз. 
Яна 2 та оилага она-бола 
сигир, 1 тадан оилага 50 дона 
қўй, тикув машинаси олиб 
беришни мўлжаллаб турибмиз. 
Боқувчисини йўқотган 1 та 
оиланинг уйи таъмирлаб 
берилади. 

Худди шундай, 
“Бойпурушли” маҳалласига 
бириктирилган тадбиркор 
Аъзам Рустамов 
раҳбарлигидаги “OLIM SERVIS 
TORG” МЧЖ ҳудуддаги 3 та 
камбағал оилага 1 тадан 
болали сигир олиб бериб, 
10 та оилага қиш мавсумига 
тайёргарлик кўриш учун 500 
кг.дан кўмир, мактабга борувчи 
фарзандларига қишги иссиқ 
кийим-бош ва озиқ-овқат 
маҳсулотлари олиб беришни ўз 
зиммасига олди. “Янгиқишлоқ” 
маҳалласига бириктирилган 
“SAMARQAND DIYORA LYKS” 
МЧЖ 3 та кам таъминланган 
оиланинг иккитасига тикув 
машинаси, биттасита 2 бош 
сигир олиб беради, 3 та 
хонадонга 5 Кв.т.лик қуёш 
панели ўрнатади. 

ОИЛАЛАРНИНГ ИЧКИ 
САЛОҲИЯТИГА ЭЪТИБОР 

ҚАРАТИЛАДИ
Бир жиҳатга эътибор 

қаратмоқ керак: токи биз 

одамларнинг дунёқараши, 
ҳаётга муносабатини тўғри 
шакллантира олмас эканмиз, 
демак, боқимандалик, 
ўзибўларчилик иллатлари, 
“сен менга тегма, мен сенга 
тегмайман” кабилидаги яшаш 
тарзи бизни узоқ йиллар 
давомида камбағалликда 
ушлаб тураверади. 

Камбағал оилаларнинг 
ўзларида интилиш, келажагига 
ишонч бўлмаса, ҳар қандай 
чора-тадбир самара бермайди. 
Шу боис Ишчи гуруҳлар 
оилалар билан мулоқотда 
уларнинг дунёқарашини, 
фикрини ўзгартириш, ҳаётга 
бўлган қарашини тўғри 
йўналтиришга интиляпти. 
Мулоқотларда оилаланинг 
имкон қадар ички салоҳиятига 
эътибор қаратилади. 

Бу ҳақда сўз кетганда, 
Музработ туманидаги “Ат-
Термизий” ҳамда “Янги диёр” 
маҳаллалари ҳудудидаги 1 
000 гектар ер майдонини 1 
гектардан жами 1 000 нафар 
ёшга ва камбағалликка тушиб 
қолган оилаларга тарқатиш 
орқали уларнинг бандлигини 
таъминлаш белгилаб олинган. 
Шунингдек, “Ат-Термизий” 
маҳалласида жойлашган 
касб-ҳунар мактабида талаб 
юқори бўлган касбларга 
йил якунига қадар 200 та 
ишсиз, оғир тоифадаги ҳамда 
камбағалликка тушиб қолган 
оилаларнинг фарзандларини 
ўқитиш белгиланган. Бугунги 
кунда биринчи босқичда 
60 нафар ёш касб-ҳунар 
сирларини ўрганяпти.

Зўравонликка оид
ишлар бўйича ярашувга 
оид ариза фақат
СУД МУҲОКАМАСИ 
пайтида берилади.

Ўзбекистон ва Эрон 
ИМТИЁЗЛИ САВДО 
масаласини муҳокама 
қилди.

ЕВРОПА ИТТИФОҚИга 
экспорт қилинадиган 
маҳсулотлар сони
700 тага етказилади.

Умуман олганда, йил якунига қадар юқоридаги тўртта ҳудудда 75,1 мингта оила камбағалликдан чиқарилади. 169 927 нафар ишсиз 
фуқаронинг бандлиги таъминланиб, 78 305 та оила қўшимча даромад манбаига эга бўлади. 667 та маҳалла камбағалликдан холи ҳудудга 
айлантирилади.

“Маҳалла еттилиги” кўмагида 35 355 та микролойиҳани ишга тушириш ҳисобига 186 185 та янги иш ўринларини яратиш 
мўлжалланган. Худди шундай, 422 та инвестиция лойиҳаси асосида 132 370 нафар, автомобиль йўллари бўйида хизмат кўрсатиш ва 
савдо объектлари ташкил этиш орқали 2 284 нафар фуқарони ишли қилиш кўзда тутилган.

Қолаверса, “Янги Ўзбекистон” массивларини барпо этиш, кўп қаватли уйлар, ижтимоий объектларни қуриш ва реконструкция қилиш 
ишларига жами 14 646 нафар камбағал оила аъзолари жалб қилинади. 2 742 та хонадонда иссиқхона ташкил этилади.

Камбағалликдан 
фаровонлик сари.

Бу — қатъий қарор ва 
Президент талаби!



Ер участкаларини 
жисмоний ва юридик 
шахсларга беришда 
ЭЛЕКТРОН ОНЛАЙН-
АУКЦИОН савдолари 
жорий этилади.

Ер ости бойликларидан 
масъулият билан 
фойдаланиш ва муҳофаза 
этишнинг ЗАМОНАВИЙ 
СТАНДАРТЛАРИ 
яратилади.

Коллеж ва
техникумларда ўқишни 
хоҳловчилар учун 
ҚЎШИМЧА ҚАБУЛ 
бошланди.

ТАШАББУС ОРТИДАН ТУРМУШИ ЎЗГАРЯПТИ

Интилиш ва иқтидор,
албатта, рағбат топади

ТАКЛИФ

МЕНДА САВОЛ БОР...

СЎРАГАН ЭДИНГИЗ...

"ЁШЛАР ДАФТАРИ - ИМКОНИЯТЛАР ДАФТАРИ"

Ишсизлик нафақасини 
қандай олиш мумкин?

Шартнома пули 
тўлаб берилади

Илҳом МУРОДБОЕВ,
Кегейли туманидаги “Жузимбағ” 
маҳалласи ёшлар етакчиси. 

Ижтимоий соҳа объект-
ларидан учта мактаб, 
олтита боғча бор. Уларда 
ҳудуд аҳолисининг бир 

Ҳилола АБДУЛЛАЕВА,
Оқдарё туманидаги
“Янгиқишлоқ” маҳалласи
ёшлар етакчиси.

Фаолиятимда мана шу 
жиҳатларни эътиборга олганман. 
Ёшлар муаммосини ҳал этиш, 
керакли шароит ва имконият 
яратиб беришда бор билим ва 

салоҳиятимни ишга соляпман. Уюшмаган 
ёшларни қамраб олиш, иқтидорлиларни 
юзага чиқариш, тадбиркорлик, илм-фан 
соҳасига қизиқадиганларни қўллаб-
қувватлаш борасида қатор лойиҳалар 
ишлаб чиқдим. 

Ҳар бир ташаббусим — изланишим 
меваси. Масалан, китобхонликни тарғиб 
этиш учун ҳудудда кутубхона йўқ эди. Бу 
вазиятда йигит-қизларни китоб ўқишга 
йўналтириш бефойда. Шунинг учун маҳал-
лада кутубхона ташкил этдик. Ёки спорт 
мусобақаларида юқори ўринларни кўзла-
сак, аввало, шароит бор-йўқлиги билан қи-
зиқиш керак. Яқингача ҳудудда замонавий 
спорт майдони бўлмаган. Вакилларимиз 

Санобар НАЗИРОВА.
Урганч тумани.

— Маълум бўлишича, Ёшлар ишлари агентлиги халқаро имтиҳон 
тизимлари бўйича юқори балл (даража) олган ёшларга имтиҳон 
топшириш харажатларини тўлиқ қоплаб беришни йўлга қўйган 
экан. Мен “Ибрат фарзандлари” платформаси орқали инглиз тили-
ни ўрганяпман. Имтиҳон топишриб, юқори балл олсам, шу имко-
ниятдан фойдалана оламанми? Ёки талабгор “Ёшлар дафтари”да 
рўйхатда турган бўлиши керакми? 

Сирожиддин ТОҲИРЖОНОВ,
Ёшлар ишлари агентлиги бош мутахассиси:

— Дарҳақиқат, агентлик ташаббуси билан халқаро имтиҳонларда 
юқори балл олганларнинг харажати қоплаб берилади. Ариза бе-
рувчи Давлат хизматлари марказига келиб мурожаат этиши лозим. 
Сўровнома тўлдирилиб, тасдиқлангандан сўнг 10 дақиқа мобайни-
да автоматик тарзда Ёшлар ишлари агентлигига электрон шаклда 
юборилади.

Имтиҳонларнинг бири ёки бир нечтаси бўйича тўпланиши 
лозим бўлган юқори балл (даража)нинг минимал кўрсаткичи ёки 
ундан юқори натижа қайд этилганда, махсус сертификат берил-
ган санадан бошлаб, 180 календарь кун ўтмасдан компенсация 
тўлашни сўраб мурожаат қилинганда, натижанинг ҳақиқийлиги ва 
тўғрилигини Ёшлар ишлари агентлиги тасдиқлаганда компенсация 
тўлаб берилади.

Мурожаат қилиш жараёнида ариза берувчи компенсацияни 
олиш учун ўзига қулай ҳудуддаги Халқ банки филиалини танлайди.

Ёшлар ишлари агентлиги ариза берувчининг мурожаати келиб 
тушган пайтдан бошлаб, 15 календарь кун мобайнида махсус сер-
тификатни верификациядан ўтказади.

Агар махсус сертификат ҳақиқийлигини аниқлашнинг имкони 
бўлмаса, агентлик имтиҳон ташкил этишга масъул ваколатли таш-
килотга сўров юборади. Сўровнинг электрон шакли (“pdf” формат-
да) идоралараро тизимга жойлаштирилганда, махсус сертификат-
нинг ҳақиқийлигини тасдиқлатиш муддати 30 календарь кунга 
узайтирилади.

Қайд этиш лозимки, бу имкониятдан барча ёшлар тенг фой-
даланиш ҳуқуқига эга. Яъни сиз тил ўрганиш курсини тамомлаб, 
юқори натижага эришсангиз, харажатингиз компенсация қилиб 
берилади.

Ҳабибулло МИРТОЖИЕВ.
Чортоқ тумани.

— Ўзимга мос меҳнат тури бўлмагани учун ишсизман. Маълум 
бўлишича, бу вазиятда менга нафақа бериларкан. Қолаверса, 
“Ёшлар дафтари”га рўйхатга олинсам, 30 турдаги ёрдам 
кўрсатиларкан. Айтингчи, бир вақтнинг ўзида ҳам ишсизлик 
нафақаси, ҳам “Ёшлар дафтари” жамғармасидан моддий ёрдам 
олсам бўладими?

Нодирбек АБДУҚОДИРОВ,
Ёшлар ишлари агентлиги мутахассиси: 

— Аввало, ишсизлик 
нафақаси кимлар-
га ва қай тартибда 
тўланишига тўхталиб 
ўтамиз. Юқоридаги 
нафақа қарамоғида 
учтадан кам одам 
бўлган 35 ёшгача 
бўлган эркакларга пул 
тўланадиган жамо-
ат ишларига жалб 
қилиниши шарти 
билан берилади. 
Нафақа маҳаллий 
ишга жойлаштириш органида рўйхатга олинган кундан бошлаб 
ҳисобланади.

Даромад манбаини йўқотган ёки узоқ вақт (бир йилдан 
кўпроқ) танаффусдан сўнг меҳнат фаолиятини тиклашга ҳара-
кат қилаётганларга 12 ойлик вақт давомида 26 календарь ҳаф-
тасидан, илгари ишламаган ва биринчи марта иш қидираётган 
шахсларга 12 ойлик вақт давомида 13 календарь ҳафтасидан 
кам бўлмаган муддатга тўланади.

Нафақа олиш муддатида шахс доимо иш қидириши, камида 
икки ҳафтада бир марта маҳаллий меҳнат органида қайддан 
ўтиб туриши керак.

Бундай ҳуқуққа эга бўлган шахсларга олдинги иш жойида-
ги ўртача иш ҳақининг эллик фоизи миқдорида, аммо қонун 
ҳужжатларида белгиланган энг кам иш ҳақидан оз бўлмаган 
ва нафақани ҳисоблаш пайтида Ўзбекистон Республикасидаги 
ўртача иш ҳақидан ортиқ бўлмаган миқдорда тўланади.

Шахс ишга жойлашганда, таклиф қилинган мақбул келади-
ган ишни икки марта рад этса, ҳақ тўланадиган жамоат ишла-
рида иштирок этишни хоҳламаса, қонун ҳужжатларига муво-
фиқ пенсия таъминоти ҳуқуқини олганда, суднинг ҳукми билан 
қамоқ ёки озодликдан маҳрум этиш тариқасидаги жазога ҳукм 
қилинганда нафақа тўлаш бекор қилинади. 

Агар нафақа олиб турган даврда маҳаллий меҳнат органи-
ни хабардор қилмай вақтинча ишга жойлашган бўлса, алдов 
йўли билан олаётган бўлса,  вафот этганда ҳам маблағ тўлаш 
рад этилади.

Касбга ўрганиш, қайта тайёрлаш ёки малакасини оширишга 
юборилган бўлса, стипендия олиб касб ўрганиш, қайта тайёр-
лашдан ўтиш ёки малака ошириш, ихтисослаштирилган даво-
лаш-профилактика муассасасида даволаш курсини ўтаётган 
даврда нафақа тўхатилади.

Бу турдаги моддий ёрдамни олаётган ёшларга бир вақтнинг 
ўзида “Ёшлар дафтари” жамғармасидан моддий кўмак берил-
майди.

қисми доимий иш билан банд. 
Шунингдек, жорий йилнинг ўтган 
даврида 175 киши ишга жой-
лаштирилди. Аҳолини тадбир-
корликка жалб қилиш учун қатор 
лойиҳаларга кредит ва субсидия 
ажратилмоқда.

Ўсиш нуқтамизни ривожлан-

тириш орқали ёшлар даромадини 
оширишга эришяпмиз. Айниқса, бу 
жараёнда “Сайхунобод тажриба-
си” қўл келмоқда. Ҳудудда 990 та 
хонадоннинг томорқа ер майдони 
бўлиб, кўп оилалар иссиқхона 
ташкил этган. Улар йилига икки 
марта ҳосил олишни йўлга қўйган. 

Бандликни таъминлаш, камбағал-
ликни қисқартиришда ихтисосла-
шувдан самарали фойдаланяпмиз. 
Деҳқончилик учун 174 нафар 
фуқарога 128 гектардан ортиқ ер 
узоқ муддатга ажратилиши нати-
жасида оилаларнинг рўзғорига 
барака кирмоқда.

“Маҳалла еттилиги” билан 
ҳамкорликда ёшлар муаммолари-
ни ҳал қилиш, салоҳиятини юзага 
чиқариш, уларни талаб юқори 
бўлган касб-ҳунарга ўқитишга 
алоҳида ёндашиляпти. 

Ҳудудда “Оrol Agro” корхонаси 
“Ёшлар узум боғи” ташкил этган, 
қирқ нафар ёшга 25 сотихдан ер 
ажратиб бердик. Натижада 25 
нафар ишсиз ёш жамоага бирла-
шиб, мулкдорга айланди. Мала-
кали мутахассислар тавсияси ва 
кўмагида токзордан унумли фой-
даланишмоқда. Қатор ораларига 
полиз экинлари, кўкатлар экилган. 
Меҳнат ва ҳаракатга яраша бара-
ка бўлмоқда. Сабзавотлардан тўрт 
юз тоннагача олиняпти. Муҳими,-
бу  токлар тўлиқ ҳосилга кирса, 
ҳар йили тўрт миллиард сўмлик 
икки юз тоннага яқин маҳсулот 
етиштирилади. 

Юқоридаги ташаббуслар орти-
дан ҳаёти ўзгарган йигит-қизлар 
янги режалар билан яшамоқда. 
Улардан бири — Фарангиз Тур-
дибоева кечагина ишсиз эди. 
Ўзига ажратилган 25 сотих ердан 
самарали фойдаланиб, 20 милли-
он сўм даромад топди. Иккинчи 
экинга пиёз етиштиряпти. Ун-
дан ҳам 20 миллион сўм фойда 
кутяпти. 

Қувонарли жиҳати, йил бо-
шидаги хатловда аниқланган 53 
нафар ишсизнинг барчаси бугун 
мулкдор.

Маҳалламизда 4 300 нафарга яқин аҳоли яшайди. “Драйвери”миз — деҳқончилик ва чорвачилик. Бунга 
қўшимча тарзда кичик ишлаб чиқариш корхоналари сонини оширяпмиз. Айни пайтда ҳудудда 70 дан ортиқ 
тадбиркорлик субъекти фаолият олиб бормоқда.

мусобақаларга иштирок этиш учунгина 
боришарди. Ўзим ҳам улардан ғолиблик 
талаб қилишга уялардим. Мана энди мар-
рани баланд олганмиз. Чунки жорий йил 
универсал ва кичик спорт майдонлари қу-
риб, фойдаланишга топширилди. Ташаббу-
сим билан Ёшлар ишлари агентлиги туман 
бўлими 100 дона спорт либоси ҳамда бокс 
ринги совға қилди. 

Маҳалламиз — Оқдарё туманининг олис 
қисмида, Иштихон туманига чегарадош. 
Ишлаб чиқариш корхонаси ёки завод-
фабрика йўқлиги сабабли ишсизлик 
даражаси юқори эди. Муаммога ечим 
сифатида 100 нафар ёшни Германияга 
ишлаш учун юбориш ташаббуси билан 
чиқдим. Туман ва вилоят раҳбарларига 
фикрим маъқул бўлди. Ҳудуддаги “Ақл 
зиёси” ўқув маркази билан шартнома 
тузиб, 100 нафар йигит-қизни немис 
тилига ўқита бошладик. Йил охиригача 
барча талабгорлар сертификатни қўлга 
киритади. Бу орқали маҳалладаги 
норасмий миграциянинг олди олинмоқда.   

Йил бошидаги хатловда 58 нафар 
ишсиз аниқланган бўлса, бугун 

ишсизликдан холи ҳудудга айландик. 
23 нафар норасмий мигрант рўйхатга 
олинганди. Улар билан ҳафтада 2 марта 
суҳбат ўтказдим. Юртга қайтариш 
чораларини кўрдим. Ҳозир 15 нафари 
қайтиб келди. Жумладан, Шаҳзод 
Болтаев деҳқончиликка қизиқса-да, 
имконияти бўлмаган. Шу боис ҳар йили 
хорижга кетарди. У билан алоҳида 
фикрлашиб, қизиқишини ўргандим. 
Бир ҳафтада ватанга қайтди. Ваъдага 
кўра, унга “Ёшларга ер ажратиш орқали 
уларнинг даромадларини ошириш ва 
бандлигини таъминлаш, шунингдек, янги 
ер майдонларини ўзлаштириш чора-
тадбирлари тўғрисида”ги Президент 
қарори асосида 40 сотих ер ажратдик. 

Ердан унумли фойдаланиб, ловия экди. 
Бугунгача 2 марта ҳосил олди. Биринчи 
мавсум 9 миллион сўм, иккинчисида 10 
миллион сўм даромад топди. Ҳозир учинчи 
экини пишиб етилди. Бундан ташқари, 
дала майдони четида етиштирилган 
картошка, сабзи, пиёз, бодринг, помидор 
рўзғорига барака киритмоқда. Бозордан 
уларни сотиб олишга эҳтиёж йўқ.

Ёшлар етакчиси фаолияти, вазифалари ҳақида гап кетса, кўпчилик бу лавозим эгаси фақат эҳтиёжманд, ишсиз йигит-қизларга 
кўмаклашади, деб ўйлайди. Тўғри, “Ёшлар дафтари” жамғармаси орқали 30 турдаги ёрдам кўрсатишга масъулмиз. Шу билан бирга, 
ижтимоий ҳолатидан қатъи назар, барча ёшларнинг қизиқиши, интилиши, иқтидор ва қобилиятини рағбатлантириб боришимиз керак. 
Етакчи фақат белгиланган вазифаларни бажариш билан чекланмай, ташаббус кўрсатиши лозим.



Осиё тараққиёт банки 
Ўзбекистондаги 
микрофирмаларни
қўллаб-қувватлаш 
бўйича 300 МИЛЛИОН 
ДОЛЛАРЛИК дастурни 
тасдиқлади.

2026 йилгача
Тошкент метрополитенига 
104 та МЕТРО
ВАГОНЛАРИ олиб 
келинади.

МАГАТЭ билан 
ҳамкорликда
ОНКОЛОГИЯ СОҲАСИДА 
мутахассислар 
тайёрланади.

ҚҚСни 
қайтариб 
олиш учун 
ариза шарт 
эмас...

ХАБАРДОРМИСИЗ?

СОЛИҚЧИ – КЎМАКЧИ

Тизим рақамлашгани
қулайлик яратяпти

Солиқ тўловчи қўшилган қиймат 
солиғи (ҚҚС) салбий фарқ 
суммасини қайтариб олиш учун 
алоҳида ариза тақдим этмасдан, 
ҚҚС ҳисоботини тақдим этиш 
жараёнида ушбу суммани 
кўрсатиб ўтиш орқали солиқ 
органларини хабардор қилиши 
мумкин. 

Бунинг учун ҳисобот 
шаклининг “Қўшилган 
қиймат солиғи тўловчиси 
тўғрисида маълумот” 

бўлимида тегишли жадвал 
жойлаштирилган. Сариқ 
катакчаларда маълумотлар 
автоматик равишда тўлдирилади. 
Кўк катакларга қуйидагилар қўлда 
киритилиши лозим:

– қайтарилиши талаб этилади-
ган солиқ суммаси;
– ҚҚС салбий фарқ суммасини 
келгуси тўловлар учун ҳисобга 
олиш талаби;
– қайтаришнинг тартиби: уму-
мий ёки тезлаштирилган.

Солиқ органлари мурожаат-
ларни маълумот олинган кундан 
бошлаб, умумий тартибда 30 кун 
ичида, тезлаштирилган тартибда 
эса 7 кундан кечиктирмай кўриб 
чиқади ва салбий фарқ суммаси 
қайтарилиши (ёки қайтариш рад 
этилганлиги) ҳақида солиқ тўлов-
чининг шахсий кабинетига қарор 
нусхасини юборади.

Хўш, кимлар ҚҚСни 
тезлаштирилган тартибда 
қайтариб олишга ҳақли?

Солиқ кодексининг 274-мод-
дасига асосан, солиқнинг жами 
суммаси ўрнини тезлаштирилган 
тарзда қоплаш тартиби солиқ 
ҳисоботини тақдим этишда солиқ 
органларини хабардор қилган 
тақдирда, қуйидаги тоифадаги 
солиқ тўловчиларга нисбатан 
қўлланилади:

– Ўзбекистон Республикасининг 
йирик солиқ тўловчилар тои-
фасига белгиланган тартибда 
киритилган юридик шахсларига;
– солиқ ҳисоботи билан бирга, 
амалдаги банк кафолатини 
тақдим этган ёки солиқ орган-
лари билан гаров шартнома-
сини ушбу Кодекснинг 107 ёки 
109-моддаларида белгиланган 
тартибда расмийлаштирган 
солиқ тўловчиларга;
– экспорт ва унга тенглашти-
рилган операцияларни амалга 
оширадиган шахсларга – агар 
илгари бу шахсларга солиқ сум-
маси қопланган ва бунда қонун-
бузарликлар аниқланмаган бўлса, 
ноль даражали солиқ ставкаси 
қўлланилиши натижасида ҳосил 
бўлган солиқнинг ошиб кетган 
суммалари қисмида;
– чет эл дипломатик ваколат-
хоналарига ва уларга тенг-
лаштирилган ваколатхонала-
рига;
– маҳсулот тақсимотига оид 
битим иштирокчиларига, агар 
бундай битимда ноль даражали 
ставка қўлланилиши назарда 
тутилган бўлса;
– солиқ мониторинги иштирок-
чиларига.

Солиқнинг ўрнини тезлашти-
рилган тартибда қоплашда солиқ 
тўловчи қайтариш учун солиқ 
ҳисоботида кўрсатган солиқ 
суммасининг ўрни унга етти кун 
ичида тўлиқ ҳажмда қопланади. 
Солиқ суммаларининг ўрнини 
қоплаш тартиби ва шартлари, 
ушбу моддага мувофиқ каме-
рал солиқ текширувини ўтказиш 
тартиби, шунингдек чет давлатлар 
фуқароларига солиқ суммаларини 
қайтариш (TAX FREE) тартиби ва 
шартлари Вазирлар Маҳкамаси 
томонидан тасдиқланади.

Шунингдек, барқарорлик 
рейтинг “ААА” тоифадаги тадбир-
корлик субъектларига ҚҚС сум-
маси ўрнини қоплаш (қайтариш) 
бир кун муддатда текширувларсиз 
автоматлаштирилган тартибда 
амалга оширилади.

Аҳмад ФАЙЗИЕВ, 
Солиқ қўмитаси
бўлим бошлиғи.

Роҳатой ҚЎЧҚОРОВА,
Янгибозор туманидаги
“Қиёт” ва “Мингбоғолан” 
маҳаллалари солиқ инспектори. 

Маҳаллаларда қишлоқ 
хўжалиги маҳсулотлари 
етиштириш билан бирга, 
саноат ва тадбиркорликни 

ривожлантириш бўйича “маҳалла 
еттилиги” ҳамкорлигида зарур чора-
тадбирлар олиб боряпмиз. Аввало, 
ҳар бир солиқ тўловчи хонадонига 

ИЖРО

Субсидия ажратилса,
40 та хонадон даромади ошади

Ана шу вазифалар ижроси доира-
сида маҳалламизда ишлар бош-
ланди. Хатлов натижасига кўра, 
5 нафар фуқаронинг ижтимоий 

портрети яратилди. Уларни қўллаб-қув-
ватлаш мақсадида вилоят камбағалликни 
қисқартириш ва бандлик бошқармаси 
бошлиғига бириктирилди. Ҳар бир фуқаро 
билан индивидуал ишлаш йўлга қўйилди. 

Хусусан, 2 нафар фуқарога субсидия 
асосида тикув машинаси берилди. Уйда 
мошни қайта ишлаш учун қоп тикиб сотиш 
имконияти яратилгани учун харидор из-
лашга эҳтиёж қолмади. Бу борада буюрт-
мачи тадбиркор билан келишувга эришил-
ди. Ишсиз сифатида “Аёллар дафтари”да 
рўйхатда турган Зуҳра Рўзиева, Нигора 
Йўлдошева мономарказда касб-ҳунарга 
ўқитилди. 

Яна бир эҳтиёжманд оила вакиласи 
Муҳтарам Йўлдошева тикувчилик мала-
каси бўлса-да, шароит йўқлиги учун уйда 
бекор қолганди. У билан суҳбатлашиб, 
бўш турган бинода тадбиркорлик фаоли-
ятини йўлга қўйиш таклифини билдирдик. 
Муҳтарам етакчи тадбиркор сифатида 
танлаб олинди.

Гуллола Тўраеванинг ижтимоий аҳволи, 
имконияти ўрганилганда, хонадонида уй- 
боғча ташкил этиш мумкинлиги аниқлан-
ди. Шу йўналишда унга молиявий кўмак 
кўрсатилмоқда. Бундан ташқари, Кифоят 
Усмонова ҳамда Муҳтарам Йўлдошева 
паррандачилик ва чорвачилик йўналиши-
да доимий  иш билан таъминланди. 

Йил бошида 184 нафар ишсиз 
аниқланганди. Кўрилган чора-тадбир-
лар натижасида барчаси ишли бўлди. 32 

нафарига имтиёзли кредит, 14 нафарига 
субсидия асосида асбоб-ускуна берилди. 
46 нафар ишсиз йигит-қизга “Ёшларга ер 
ажратиш орқали уларнинг даромадлари-
ни ошириш ва бандлигини таъминлаш, 
шунингдек, янги ер майдонларини ўз-
лаштириш чора-тадбирлари тўғрисида”ги 
Президент қарори асосида ер ажратилди.

Миграциядаги фуқаролар билан он-
лайн мулоқотни йўлга қўйганман. Жорий 
йил бошида 56 нафар мигрант рўйхатга 
олинган бўлса, бугунгача 21 нафари 
оиласи бағрига қайтди. Муҳими, улар 
шу ерда доимий иш ўрнига эга бўлди. 
Алишер Йўлдошев қўли гул ҳунарманд — 
сават тўқишга уста. Аммо керакли хомашё 
топиш, маҳсулотни сотиш муаммо бўлгани 
учун хорижда ишлашга мажбур эди. Унга 
зарур шароит яратилгандан сўнг ватанга 
қайтди. Бугун ҳунари ортидан ойига 3 
миллион сўм даромад топмоқда. 

Маҳалламиз иссиқхоначиликка их-
тисослашган. Хонадонларда 2 йил аввал 
110 та иссиқхона бор эди. Ҳозир улар-
нинг сони 415 тага етди. Шунинг учун 
етиштирилган маҳсулотни “томорқадан — 
бозорга” тамойили асосида сотув маркази 
ташкил этиш керак. Бу орқали деҳқоннинг 
даромади ошиб, аҳоли дастурхонига ар-
зон нархда сабзавот етказиб берилади. 

Яна бир таклифим, маҳалланинг 1,5 
км. кириш қисмида токзор барпо этиш 
лозим. Ўз маблағимиз ҳисобига 700 метр 
қисмида ишлар ниҳоясига етди. Қолга-
нини таъминотчи тадбиркор ёрдамида 
узумзорга айлантириш учун субсидия 
ажратилса, 40 та хонадоннинг даромади 
ошади.

Жорий йил 11 сентябрда Президент раислигида камбағалликни қисқартириш ишларини кейинги сифат босқичига олиб 
чиқиш масалалари муҳокамаси бўйича видеоселектор йиғилиши ўтказилди. Йиғилишда бу йил ҳар бир маҳаллани тўлиқ 
хатловдан ўтказиб, “камбағал оилалар портрети”ни ишлаб чиқиш вазифаси белгиланганди.

Хуршидбек РЎЗИЕВ,
Балиқчи туманидаги
“Насриддинобод” маҳалласи ҳоким ёрдамчиси.

кириб, ижтимоий-иқтисодий ҳолати 
ўрганилиб, солиқ соҳасидаги ўзгаришлар 
тушунтирилмоқда. Тадбиркорлик 
субъектларида яширин иқтисодиётнинг 
олди олинмоқда.

Ўтган саккиз ой давомида ноқонуний 
фаолият кўрсатаётган 16 нафар фуқаро 
тадбиркорлик субъекти сифатида 
рўйхатдан ўтказилди. 40 та корхонада 63 
нафар норасмий ишловчи фуқаронинг 
фаолияти қонунийлаштирилиб, ижтимоий 
ҳимояси таъминланди. Натижада 24 
миллион 800 минг сўм иш ҳақи ва 6 
миллион сўм қўшимча даромад солиғи 
ҳисобланди.

Тадбиркорларга солиқ хизматларини 
кўрсатиш, солиқ базасини кенгайтириш, 
солиқларни ундириш ва “маҳалла 
бюджети”нинг даромадини 
шакллантириш каби устувор вазифалар 
бугун ўз самарасини беряпти. 62 нафар 

тадбиркорлик субъектининг товар 
айланмаси 17 миллион 300 минг сўмга 
оширилди. Натижада 68 миллион 
900 минг сўм қўшимча айланмадан 
олинадиган солиқ ҳисобланди. Бу 
солиқ тури бевосита туман бюджетини 
шакллантиради.

“Маҳаллабай” ишлаш тизимидаги 
дастлабки натижаларга кўра, 93 млн. 100 
минг сўмдан ортиқ қўшимча манбалар 
аниқланди. Шунингдек, “маҳалла 
еттилиги” кўмагида 1 005 нафар фуқаро 
ҳайдовчилик, тикувчилик, савдо ва 
қурилиш соҳалари бўйича ўзини ўзи 
банд қилган шахс сифатида рўйхатдан 
ўтди. Уларнинг 670 нафари тадбиркорлик 
фаолиятини бошлаб юборишди.

Бугунги кунда “Қиёт” ва “Минг 
боғолан” маҳаллаларида 30 та юридик 
шахс, шундан 24 таси фермер хўжалиги, 
6 таси нодавлат ташкилоти, 54 та 

якка тартибдаги тадбиркор, 1 197 та 
деҳқон хўжалиги фаолият юритмоқда. 
Шунингдек, 1 132 та мол-мулк ва 1 162 
та ер солиғи ҳамда 52 та декларация 
асосида солиқ тўловчиси бор. Биргина 
жисмоний шахсларнинг тураржой 
объектлари бўйича 405 миллион 400 
минг сўм солиқ ундирилиб, шундан 
10 фоизи, яъни 40 миллион 500 минг 
сўми маҳалла инфратузилмасини 
ривожлантириш учун “маҳалла 
бюджети”га ўтказилди. 

Бу кўрсаткичларнинг барчаси тизимда 
самарали иш ташкил этилганидан, 
қолаверса, солиқ маъмурчилигининг 
тўғри йўлга қўйилгани ҳисобига амалга 
оширилмоқда. Солиқ тизимининг 
рақамлашиши бизга катта қулайлик 
яратмоқда. Шу боис, бугун самарали 
меҳнат қилган ҳар бир солиқ ходими 
муносиб рағбатлантирилмоқда.

“Қиёт” ва “Минг боғолан” маҳаллалари 
деҳқончиликка ихтисослашган. Фермер 
хўжаликларида пахта, ғалла ва шоли 
етиштирилади. Аҳоли томорқаларида 
узум ва боғдорчилк яхши ривожланган. 
Айни пайтда пишиқчилик, ҳосил 
даромадга кирди.

Роҳатой Қўчқорава жорий йилнинг 
август ойида Хоразм вилояти 
миқёсида умумий рейтингда 

99,3 фоиз кўрсаткич қайд этди. 
Шу сабаб Солиқ қўмитаси 

раисининг ташаккурномаси 
билан тақдирланиб, қўшимча 

пул мукофоти билан 
рағбатлантирилди.



Тошкентда
иссиқлик ва
иссиқ сув тарифлари
15 ФОИЗГА
ОШИРИЛАДИ.

Олий таълимдан
кейинги таълимга
қабул жараёнларининг 
ЯНГИ ТАРТИБИ
жорий этилади.

Ҳукумат қарори билан 
2024-2025 йилларда 
жамиятда ҳуқуқий 
маданиятни юксалтириш 
бўйича ЧОРА-ТАДБИРЛАР 
ДАСТУРИ тасдиқланди. 

Бўз ёп бугун жиноятдан холи ҳудуд

СУД ҲУКМИ

ҲОЛАТ
ПРОФИЛАКТИКА ҲУДУДИ

ОГОҲ БЎЛИНГ!

“Умра” тадбирлари рекламасидан огоҳ бўлинг

Ким уй орзусида, ким пул қайғусида

Давлат манфаатига 
зарар етказган 
вилоятлар аниқланди

Овулдаги саккиз ойлик фаолиятим 
давомида “маҳалла еттилиги” ҳам-
корлигида вазиятни хонадонлар ке-
симида ўргандим. Биринчи навбатда, 
ҳуқуқбузарлик содир этиш ёки ундан 

жабр кўриш эҳтимоли юқори бўлган фуқаро-
ларни аниқлаб, уларнинг ижтимоий-маиший 
муаммоларини ҳал этиш чораларини кўрдик. 
Албатта, бу ишлар тўхтаб қолгани йўқ, тизимли 
давом эттирилмоқда.

Йиғинда яйлов ер майдони катта. Шу боис 
аҳоли чорва молларини далалар атрофига 
боғлаб боқишади. Кўпчилиги ёз ойларида 
далага ташлаб келишади. Бу эса ўғрилар учун 
яхши ўлжага айланган. Дастлабки фаолия-
тимдаги таҳлиллар ҳам жиноятларнинг асосий 
қисми мол ўғриси эканини кўрсатган. Шунинг 
учун фуқароларга чорва молларини қаровсиз 
қолдирмасликлари бўйича тушунтириш ишла-
рини олиб бордик. Кўча боши ва фаол фуқа-
ролар иштирокида ҳудуд бўйлаб, тунги кузатув 
тадбирларини ташкил этдик. Овулнинг асосий 
кириб-чиқиш кўчаларига видеокузатув қурил-
малари ўрнатдик. Бир сўз билан айтганда, ҳудуд 
осойишталиги, одамларнинг тинч-тотув яшаши 
учун маҳалланинг “қулф-калити”ни яратдик.

2023 йилда республика бўйича судлар кўрган жиноят 
ишлари таҳлилига кўра, коррупцияга оид жиноятлар 
оқибатида давлат манфаатларига етказилган зарарнинг 
юқори улуши Андижон, Наманган, Қашқадарё ва Тошкент 
вилоятларига тўғри келган. Коррупцияга оид жиноят 
ишлари бўйича судланган шахсларнинг аксарияти 
мактабгача ва мактаб таълими муассасалари, тижорат 
банклари, соғлиқни сақлаш ташкилотлари ҳамда 
ҳокимликлар ходимлари ҳисобланади.

Бу маълумотлар Олий Мажлис Сенатининг Суд-ҳуқуқ 
масалалари ва коррупцияга қарши курашиш қў-
митасида бўлиб ўтган Ўзбекистон Республикасида 
коррупцияга қарши курашиш тўғрисидаги миллий 

маъруза муҳокамасида қайд этилди. Коррупцияга қар-
ши курашиш агентлиги тақдим этган Миллий маърузада 
таъкидланишича, аҳолига хизмат кўрсатишда коррупция 
ҳолатларининг олдини олишни таъминловчи “Onlayn 
mahalla”, “Aholi tomorqasi”, “Onlayn-bozor”, давлат хизмат-
чиларини онлайн режимда ўқитишга мўлжалланган “Open 
Data” платформалари ишга туширилган. Бунинг натижаси-
да “Transparency International” халқаро ноҳукумат ташки-
лоти томонидан 2023 йил якунлари бўйича Коррупцияни 
қабул қилиш индексида мамлакатимиз ўрни 5 поғонага, 
Бошқарув сифати индикатори ва Ҳукумат очиқлиги 
бўйича “Open Data Inventory” рейтингида 15 поғонага 
кўтарилган.

Муҳокамада сенаторлар коррупцияга қарши курашиш 
соҳасида айрим камчиликлар сақланиб қолаётганини 
таъкидлаб ўтди. Хусусан, ички назорат тузилмаларини 
ташкил этишда айрим давлат идораларида камчиликлар-
га йўл қў йилган. Жумладан, ички назорат тизими жорий 
этилган давлат идораларининг 37 тасида ташкил этилган 
996 та штат бирлигидан 172 таси (17,2 фоиз) вакант 
бўлса, 6 та ташкилотнинг 35 нафар ходимига қўшим-
ча вазифалар юкланган. Шу билан бирга, 20 та давлат 
ташкилотида ички назорат тизимини жорий этишга оид 
идоравий ҳужжатлар ишлаб чиқилмаган, 13 тасида ички 
назорат тизими самарали фаолият кўрсатмаяпти.

Муҳокама жараёнида Сенат аъзолари Коррупцияга 
қарши курашиш агентлиги, қатор вазирлик ва идоралар, 
маҳаллий давлат ҳокимияти органларининг коррупцияга 
қарши курашиш бўйича фаолиятини янада такомил-
лаштиришга қаратилган қатор таклифлар билдирди. 
Хусусан, коррупцияга оид жиноятларни таҳлил қилган 
ҳолда жиноятлар кўрсаткичи ошган давлат органлари ва 
ташкилотларида кечиктириб бўлмайдиган чора-тадбир-
ларни белгилаш зарур. Коррупция ҳақида хабар берган 
шахсларни рағбатлантириш тизими бўйича тарғи-
бот-ташвиқот ишларини жадаллаштириш, ички назорат 
тузилмалари ходимларига қўшимча вазифалар юклатили-
шининг олдини олиш керак.

Шунингдек, юқорида қайд этилган камчиликларни 
бартараф этишга қаратилган тавсиялар берилди.

Мақсадбек ҚЎЧҚОРОВ.

Отабек КАМОЛОВ, 
Яшнобод тумани
ИИО ФМБ ҳузуридаги
Тергов бўлими катта терговчиси. 

Аммо у умидини узмайди. Бир кун келиб 
кенг, ёруғ ва шинам ўз уйи бўлишига ишона-
ди. Бунинг учун озмунча ҳаракат қилаётгани 
йўқ. Қуш тинса тинади-ки, Кларанинг тиними 
йўқ. Албатта, уйли бўлади! 

Шундай орзулари тўлиб-тошиб юрган кун-
ларнинг бирида унга аввалдан таниш бўлган 
1999 йилда туғилган, муқаддам судланган, 
вақтинча ишсиз бўлган Бобурни учратиб қол-
ди. Эски танишлар яқин атрофдаги ошхонага 
кириб, суҳбат қуришди, ёшлик дамларини 
хотирлашди. Гап-гапга уланиб, шахсий ҳаёт 
мавзусига бурилди. Клара оилавий шароити-
ни айтиб, энг катта мақсади – уй олиш экани-
ни айтди. Бобур Кларанинг уй олиш илинжи-

Маълумки, “Умра” тадбирларини 
ташкил этиш ва ўтказишга оид 
хизматларни кўрсатиш билан 
боғлиқ туристик фаолият Вазирлар 

Маҳкамасининг 2017 йил 7 июндаги 364-сон-
ли ҳамда 2023 йил 8 августдаги 345-сонли 
қарорлари асосида амалга оширилади.

Шуни таъкидлаб ўтиш жоизки, жорий 
йилнинг 2 июлида “Лицензиялаш, рухсат 
бериш ва хабардор қилиш тартиб-
таомиллари тўғрисида”ги Ўзбекистон 
Республикаси Қонунига ўзгартириш ва 

қўшимчалар киритилди. Унга кўра, “Умра” 
тадбирларини ташкил этиш ва ўтказиш 
бўйича хизматлар кўрсатишга доир фаолият 
лицензияланадиган фаолиятнинг алоҳида тури 
сифатида белгиланди. Ўз навбатида, “Умра” 
тадбирларини ташкил этиш ва ўтказишга оид 
хизматларни кўрсатишга рухсат берилган 
(лицензияга эга) туроператорлар рўйхати 
эълон қилинган бўлиб, бундай лицензияга 
эга бўлмаган субъектлар ушбу хизматларни 
кўрсатиши тақиқланган.

Таҳлилларга кўра, интернет ва ижтимоий 

тармоқларда “Умра” тадбирларини ташкил 
этиш ва ўтказишга оид хизматларни кўрсатиш 
билан боғлиқ реклама ахборотлари фаоллаш-
ганлиги, тегишли лицензия ва рухсатномалар 
бўлмаган ҳолатда ушбу хизматлар реклама 
қилинаётганлиги кузатилмоқда.

“Реклама тўғрисида”ги Ўзбекистон Рес-
публикаси Қонуни рекламани тайёрлаш, 
жойлаштириш ва тарқатиш (рекламанинг 
айланиши) соҳасидаги муносабатларни тар-
тибга солувчи ва истеъмолчиларни нотўғри ва 
ишончсиз рекламадан ҳимоя қилувчи муҳим 
меъёрий ҳужжатдир.

Қонуннинг 16-моддасига мувофиқ, тегиш-
ли сертификатлари ва лицензиялари, маж-
бурий сертификатлаштириш гувоҳномалари 
ёки махсус рухсатномалари мавжуд бўлмаган 
товарларни реклама қилиш тақиқланган.

Рақобатни ривожлантириш ва истеъмолчилар ҳуқуқларини ҳимоя қилиш 
қўмитаси ваколати доирасида “Умра” тадбирларини ташкил этиш ва ўтказишга 
оид туризм хизматларини реклама қилинишининг (ижтимоий тармоқлардаги 
саҳифалар, гуруҳ ва каналларда жойлаштирилган ахборотларнинг) қонунийлиги 
юзасидан ўрганишлар ўтказмоқда.

Ҳурматли фуқаролар!
Рақобат қўмитаси зиёратчиларимизни “Умра” амалларини муносиб 

ва хавфсиз бажаришлари учун огоҳ бўлишлари ва кейинчалик турли 
кўнгилсиз ҳолатларга тушиб қолмасликлари мақсадида ишончли ва 
кафолатланган хизматлардан ҳамда тегишли лицензияга эга бўлган 
туроператорлар хизматларидан фойдаланишларини тавсия этади.

да ҳар нарсага тайёр эканлигини сезди ва 
бундан ўз манфаатлари йўлида фойдаланиб 
қолишни кўзлади.

– Банкда танишларим бор, қурилиш ком-
паниясида энг яқин оғайним ишлайди. Гапла-
шиб кўрай-чи, чунки яқинда бир ўртоғимга 
уй олишда ёрдам бергандим. Зора сенга ҳам 
фойдам тегса.

Бобур Кларага умид учқунларини берди 
ва янги қурилаётган уйлардан бирини субси-
дия орқали қулай нархларда олиб беришни 
ваъда қилди. У 2021 йилнинг март ойидан 
апрель ойининг охирига қадар бўлиб-бўлиб 
олиш йўли билан жабрланувчидан 8 700 
АҚШ долларини олиб, изсиз кетди.

Шунча пулни берган жабрланувчи бирор 
марта “қани мен ҳам сен билан борай, кимга 
пулни беряпсан, қандай ҳужжатларга имзо 
чекяпсан, бирров сўраб-суриштирай” дема-
ганига, кўр-кўрона ишониб қолганига ажаб-

ланасан, киши. На бир тилхат, на бир гувоҳ 
иштирок этмаган бу олди-бердини исботлаш 
учун кўп вақт кетди. Афсуски, фирибгарлик-
нинг турлари кўпайиб, бу ҳақда оммавий 
ахборот воситалари, ижтимоий тармоқлар-
да қайта-қайта огоҳ этишингизга қарамай, 
соддадил фуқароларимиз чув тушиб қолиш-
моқда.

Жиноят ишлари бўйича Яшнобод туман 
суди Бобурнинг қилмишларини қонунан 
кўриб чиқиб, жазони енгиллаштирувчи ҳолат-
ларни, яъни оилавий шароити, қилмишидан 
пушаймонлиги, жабрдийдага келтирган за-
рарни тўлиқ қоплаганлигини инобатга олди. 
У Ўзбекистон Республикаси Жиноят кодекси-
нинг 168-моддаси 3-қисми “а” банди (“Фи-
рибгарлик”) билан айбли деб топилиб, ойлик 
иш ҳақининг 20 фоизини давлат даромади 
ҳисобига ушлаб қолган ҳолда 2 йилга ахлоқ 
тузатиш ишларига ҳукм қилинди.

Кенг, шинам ва кўркам 
гўшанг бўлса, ўз хонанг, 
болаларнинг ҳам кичик 
бўлса-да, хосхонаси 
бўлсаю ишдан ҳориб-
чарчаб келганингда 
ётиб дамингни 
олсанг, қандай яхши. 
Ҳозир эса Кларанинг 
бундай шароити йўқ. 
Онаси ва икки нафар 
фарзанди билан 
кичик ҳажмдаги бир 
хонали уйда тиқилиб 
яшашга мажбур. На 
онасининг, на ўзи, на 
фарзандларининг 
алоҳида макон
бўшлиғи бор.

Бўз ёп овул фуқаролар йиғини туман марказидан 25 километр олисда, Хоразм вилояти билан 
чегара ҳудудда жойлашган. Овул катта, тўртта аҳоли пункти бор. Ҳудуди 14 километргача 
чўзилган. 1 230 та хонадонда олти мингдан зиёд аҳоли яшайди. Асосий қисми деҳқончилик 
ва чорвачилик билан шуғулланади.

Саъй-ҳаракатларимиз натижаси ўлароқ, 
бугун овулда жиноятчилик йўқ. Оилалар тинч. 
Вояга етмаганлар ва ёшларнинг ҳуқуқий онгини 
ошириш, уларни соғлом турмуш тамойиллари 
асосида тарбиялаш орқали ижтимоий жиҳатдан 
хавфли хатти-ҳаракатлар содир этилишининг 
барвақт олдини олиш бўйича тизимли ишлар 
йўлга қўйилган. Хусусан, ҳудуддаги 4 та 
мактабда турли фан ва спорт тўгараклари 
ташкил этилган. Ҳудудда футбол ишқибозлари 
кўп. Шу боис ёшларга мини футбол стадиони 
керак. Агар шундай ўйингоҳ қурилса, ёшларнинг 
бўш вақти янада мазмунли ўтарди.

Бугунги кунда тўрт юзга яқин фуқаро 
хорижга меҳнат қилиш учун кетган. Улар 
билан мунтазам мулоқотда бўлиб, ишлаш 
ва яшаш шароитларини ўрганиб боряпмиз. 
Бирор оғир шароитга тушиб қоладиган бўлса, 
алоқага чиқиш лари ёки чет элдаги Ўзбекистон 
элчихоналарига боришларини тушунтиряпмиз. 
Шунингдек, уларнинг ота-оналари ва оила 
аъзолари билан учрашувлар ўтказиб, вояга 
етмаган фарзандлари тарбиясини назоратга 
олганмиз. Албатта, қайтиш истагида 
бўлганларни иш билан таъминлаш чораларини 
кўряпмиз. Жорий йилнинг ўзида 60 нафар 

фуқаро оиласи бағрига қайтиб, аукцион орқали 
ер олиб, деҳқончилик қиляпти.

Бугун барча ҳудудларда “Хорижга иш 
– маҳалладан” тамойили асосида етарли 
малакаси бўлмаган фуқаролар касб-ҳунарга 
қўшимча ўқитилиб, хорижлик иш берувчилар 
талабига қараб мақсадли тайёрланмоқда. 
Юртимизда яратилаётган ана шундай 
имкониятлар ҳақида аҳоли ўртасида, айниқса, 
хорижга ишлашга кетаётган фуқароларга тўлиқ 
маълумот беряпмиз. Бу ҳақда маҳалла идораси 
биносига, аҳоли гавжум ҳудудларга махсус 
эслатма материаллар эълонини жойлаштирдик.

Қувонарлиси, овулнинг ўзида яшаб 
ишлашим учун менга хизмат уйи, узоғимни 
яқин қилиш учун машина берилган. Бундай 
қулайлик лар кечаю кундуз ўз ҳудудимда бўлиб, 
ҳар бир хонадон билан самарали ишлаш, 
маҳаллада жиноятчиликнинг олдини олиш, 
фуқаролар осойишталиги ва хавфсизлигини 
таъминлашида ўзининг ижобий натижаларини 
кўрсатмоқда.

Асосий мақсадим, мана шундай имконият-
лардан фойдаланиб, Бўз ёп овулини жиноятдан 
холи ҳудудга айлантириб, “яшил” тоифага олиб 
чиқишдир.

Адҳам  ЙЎЛДОШЕВ,
Амударё туманидаги
Бўз ёп овул фуқаролар йиғини
профилактика инспектори.



Ўз бе кис тон Республикаси 
Президенти Администрацияси 
ҳузуридаги Ахборот ва оммавий 
коммуникациялар 
агентлиги томонидан
2024 йил 7 майда
№271590 рақами билан
давлат рўйхатидан ўтказилган.

Бош муҳаррир:
Бахтиёр АБДУСАТТОРОВ
Дизайнер:
Абдулазиз АҲМЕДОВ
Шерзод МАМАНОВ

Таҳририят манзили:
100192, Тошкент шаҳри Мирзо 
Улуғбек тумани «Лашкарбеги» МФЙ, 
Мустақиллик шоҳ кўчаси 59-уй.
Телефонлар:
71 233-39-89, 71 233-10-92.
Нашр кўрсаткичи: 148

«Шарқ» НМАК
босмахонасида чоп этилди.
Босмахона манзили:
Тошкент шаҳри Миробод тумани,
Буюк Турон кўчаси 41-уй.

Муассис: «MAHALLA
DAVRIY NASHRLARI» МЧЖ

Ўзбекистон маҳаллалари 
уюшмасининг ижтимоий-сиёсий,
маънавий-маърифий газетаси

Ўлчами — 380х587, 4 б.т.
9 120 нусхада чоп этилди.
Буюртма №: Г-920

Газета таҳририят компьютер 
марказида саҳифаланди ва
офсет усулида босилди.

Жойларда “Ўзбекистон 
маҳаллалари уюшмаси 
кубоги” мусобақасининг 
ТУМАН (ШАҲАР) 
БОСҚИЧЛАРИ ўтказиляпти.

ФИФА президенти 
ЖАННИ ИНФАНТИНА 
Ўзбекистон Кубоги финали 
— “Андижон” – “Навбаҳор” 
ўйинини кўриш учун 
Фарғонага келади.

“Аичи-Нагоя-2026” 
Параосиё ўйинларининг 
РАСМИЙ ТИМСОЛИ 
намойиш этилди.

№56   |   2024 ЙИЛ 21 СЕНТЯБРЬ, ШАНБА8

"Шижоати бор аёлга
шароит яратяпмиз"

Эрта никоµ
эрта ташвиш ту²диради

МАНЗАРА

НУҚТАИ НАЗАР

Турмуш ўртоғининг вафот этиши аёлни анча 
қийин аҳволга тушириб қўйди. 2 нафар қизи 
ва қайнона-қайнотасига ғамхўрлик қилиш 
унинг зиммасида эди. Бундай вазиятда 

маҳалла оилани ҳар жиҳатдан қўллаб-қувватлашга 
ҳаракат қилди. Уйини янгидан таъмирлаб, қўшимча 
равишда ошхона ва тандирхона қуриб берилди. 
Хоналарига янги гиламлар тўшалди. Рўзғорини 
тебратишда ёрдам бўлсин деб, ҳомийлар кўмагида 
бузоғи билан бирга соғин сигир туҳфа қилинди. 
Бундан ташқари, фарзанд лари сабабли болалар 
ҳамда боқувчисини йўқотганлик нафақаси олади. Ўзи 
2-гуруҳ ногирони бўлгани учун алоҳида пул тўланади. 
Қайнона-қайнотасининг нафақаси ҳам оз эмас. 

Лекин кўрсатилган шунча ёрдамга қарамай, аёл 
идорага келиб янгидан-янги талабларни қўйишдан 
тўхтамас эди. Шунда ногиронлиги бўла туриб ҳаракат 
қилаётган, ўз устида ишлаётган инсонлар фаолияти 
акс этган видеотасвирни қўйиб бердим. Кўзларига ёш 
олиб, хатосини англаб етди. 

Инсон қачон фаровонликка эришади? Қачонки, 
ўзида интилиш ва ҳаракат бўлсагина. Кимнингдир 
қўлидан узатиладиган луқмага тикилиб ўтириш билан 
олдимизга тўсиқ қўяётган бўламиз холос. 

Маҳалладаги хотин-қизлар билан ишлаш 
жараёнида шу масалага алоҳида урғу бераман. 
Иштиёқи бор, тиришқоқ аёлларни имкониятимиз 
даражасида қўллаяпмиз. Натижада кундан-кунга 
тадбиркорларимиз сафи кенгайиб бормоқда.

Саломат Ваҳобова ишни тўй-ҳашамларга идиш 
ва стол-стулларни ижарага беришдан бошлаган эди. 
Кейинчалик ер сотиб олиб, тўйхона қурди. Уни ёнида 
озиқ-овқат дўкони очди. Бундан ташқари, уйида 
касалхона ва боғчалар учун чойшаблар тикишни 
йўлга қўйган. Умумий ҳисобда 22 нафар фуқаронинг 
бандлигини таъминлаб келмоқда.  Энди кредит олиб, 
хусусий мактабгача таълим муассасаси очишни 
режалаштириб турибди. 

Маҳалламиз идорасига маслаҳат сўраб келадиган 
хотин-қизлар учун махсус қўлланмамиз бор. Унда 
қандолатчилик, сартарошлик, тикувчилик ва яна 
бошқа кўплаб йўналишларда тадбиркорлик қилиш 
учун тайёр бизнес лойиҳалар берилган. Аёлларнинг 
танлаган соҳасига қараб, ҳоким ёрдамчиси билан 
бирга имтиёзли кредит олиши учун тавсиянома 
тақдим этамиз. 

Жорий йил бошидан буён 16 нафар опа-
сингилларимизга имтиёзли кредит олиши учун ёрдам 

Зумрад ТОЖИБОЕВА,
Урганч шаҳридаги
“Мустақиллик” маҳалласи
хотин-қизлар фаоли.

Яқинда шундай ҳолат юз берди. 
Маҳалламизда яшовчи Шаҳно-
за Ботирова мактабни туга-
тибоқ, ота-онасининг хоҳиши 

билан йиғиннинг ўзига келин бўлди. 
Орадан бироз вақт ўтиб, ёш келин уй 
ишларида нўноқлиги боис қайнонаси 
билан келишолмай қолган. Устига-ус-
так ҳомиладорлиги оғир ўтган келин 
қайнонанинг хизматини қилолмаган. 
Хонадонга бориб, қайнонага келиннинг 
ҳали ёш экани, бу хонадонга ўрганиб 
кетгунча озроқ вақт бериш лозимлиги, 
қолаверса, ҳомиладорлик даври қийин 
кечаётганини айтиб, муросага келтир-
дик. 

Бундай ҳолатлар бошқа хонадон-
ларда ҳам кўп учрайди, келиннинг 

Қанча айтилмасин, қанчадан-
қанча тақдирлар мисол қилиб 
кўрсатилмасин, қизларни эрта 
турмушга бериш ҳолатлари 
камаймаяпти. Айниқса, 
уларнинг мактабни битирмай 
унаштирилиб қўйилиши баъзи 
ҳудудларда оддий ҳол сифатида 
қабул қилинади. Ҳали оилага 
тайёр бўлмай, ҳаётнинг паст-
баландини тушунмай оила 
қураётган ёшларнинг кейинги 
тақдири мени ташвишга 
солади...

рўзғордаги тутуми оила аъзоларига 
ёқмайди. Айрим ўринларда ёш келин-
лар ўз сўзини қайнонасига ўтказмоқчи 
бўлади. Натижада ўртада низо чиқади. 
Ана шундай вазиятлар юз бермаслиги 
учун маҳаллада эрта никоҳнинг олдини 
олиш, ёшларни ҳаётга тайёрлаш бўйича 
кўпни кўрган нуронийлар, намунали 
оила соҳиблари иштирокида учра-
шувлар ўтказяпмиз. Аёлнинг оилада, 
фарзанд тарбиясидаги ўрни нақадар 
муҳимлигини таъкидлаб, ота-оналарни 
қизларини ўқитишга чорлаяпмиз. 

Отинойилар, маҳалла фаоллари 
мактабларга бориб, йигит-қизларга 
эрта турмушнинг салбий жиҳатлари 
тўғрисида маълумот беряпти, келинлар 
билан мулоқотлар ташкил этяпти. Бу 
ўринда ёш келинларга оиланинг муқад-
даслиги уқтирилади. Афсуски, бу жара-
ёнда уларнинг айримлари ўзбекчилик 
ёки менталитетимизни гендер тенглиги 
билан аралаштириб юборади. “Нимага 
мен хизмат қилишим керак”, “маж-
бур эмасман-ку” деган фикрлар ҳам 
айтиладики, улар билан индивидуал 
иш олиб борамиз. Имкон қадар ҳаётий 
мисоллар орқали тушунтирамиз.

Тажрибада кўп кузатилган, аввал-
лари оилавий ажралишлар масаласи 
маҳаллага айтилмай, тўғридан-тўғри 
суд орқали ҳал этилган. Судда маҳалла 
фаолларидан фикр ҳам, тавсия ҳам 
сўралмасди. Яхшики, ҳозирда маҳалла 
кўрсатмаси бўлмаса, суд ажрашиш учун 
берилган аризаларни қабул қилмаяпти. 
Бу айни муддао бўлди. Боиси оила-
вий низо газак олиб кетмай, маҳалла 

фаоллари иштирокида уни ҳал этиш 
мумкин. Айни жараёнда биз, аввало, 
оилаларнинг ҳолатини ўрганиб, шунга 
мувофиқ ёндашамиз. Ажралиш ёқа-
сидаги оилани ҳар қандай ҳолатда 
яраштиришга уринамиз.

Касбим нуқтаи назаридан ке-
либ чиқиб, имкон қадар аёлларнинг 
жамиятда ўз ўрнини топишига ҳара-
кат  қиляпман. Уларни ҳунарли, ишли 
қилишга алоҳида эътибор қаратамиз. 
Жумладан, Нилуфар Йўлдошевага 33 
миллион сўм имтиёзли кредит олиб 
берилди. У тўйлар учун турли салатлар-

га буюртма олади, битта тўйдан 1,5-2 
миллион сўм соф даромад топяпти. 

Таклифим: юқорида эрта никоҳ, 
ёшларнинг оилага тайёр эмаслиги ҳақи-
да мулоҳаза юритдик. Шундан келиб 
чиқиб, йигит-қизлар никоҳдан ўтишдан 
олдин оилага тайёрлаш курсларида 
ўқитилса, мақсадга мувофиқ бўларди. 
Оила психологлари уларнинг турмуш-
га тайёр ёки тайёр эмаслиги ҳақида 
хулоса берса... Шу асосда никоҳ учун 
аризалар қабул қилиниб, мутасаддилар 
назоратга олса, мустаҳкам оилалар 
барпо этилармиди, деб ўйлайман.

Отинойилар, маҳалла фаоллари мактабларга бориб, йигит-қизларга эрта 
турмушнинг салбий жиҳатлари тўғрисида маълумот беряпти, келинлар билан 
мулоқотлар ташкил этяпти. Бу ўринда ёш келинларга оиланинг муқаддаслиги 
уқтирилади.

берилди. Яна 8 нафариники ҳал бўлиш арафасида 
турибди. 

Сабоҳат Тиловова ким тўй қилса, бир-биридан 
мазали пишириқлар тайёрлаб олиб борарди. 
Унга бу пазандалигидан унумли фойдаланиб, 
тадбиркорлигини йўлга қўйиши мумкинлигини 
айтганимизда, жуда хурсанд бўлиб кетди. 
Мономарказда малакасини ошириб, банкдан 100 
миллион сўм миқдорида кредит олди. Ҳозир ташкил 
этган қандолатчилик корхонасида 8 нафар хотин-қиз 
меҳнат қиляпти. Торт ва ширинликлардан ташқари, 
буюртма асосида турли салатлар тайёрлайди. Ҳатто, 
қўшни тумандагилар у тайёрлаган маҳсулотларнинг 
доимий харидори. 

Мафтуна Омонова ҳам 100 миллион сўм 

миқдорида кредит олиб, балиқчиликни йўлга қўйди. 
Қўшнисининг аввалдан шу иш билан шуғулланиб 
юрганини кўрган бу аёл ўзини синаб кўриш 
мақсадида янги қадам ташлади. Катта зовур бўйида 
12 метрли жойга тўр тутиб, балиқ етиштиряпти. Тайёр 
маҳсулотни тез кунларда савдога чиқаради.

Маҳалламизда шундай шижоати баланд хотин-
қизлар жуда кўп. Ҳар бири учун алоҳида вақт 
ажратиб, ғояларини тинглаймиз. Камчиликлари 
бўлса тўлдириб, йўл кўрсатамиз. Ишонамизки, бугун 
кўрсатилаётган ёрдам эртага катта ютуқлар билан 
бизни хурсанд қилади.   

Дилором ШОТЎРАЕВА,
Ангор туманидаги “Гиламбоб” маҳалласи 

хотин-қизлар фаоли. 

Инсон қачон 
фаровонлик-
ка эришади? 
Қачонки, ўзи-
да интилиш 
ва ҳаракат 
бўлсагина. 
Кимнингдир 
қўлидан 
узатилади-
ган луқмага 
тикилиб ўти-
риш билан 
олдимизга 
тўсиқ қўяёт-
ган бўламиз 
холос.

ИЖТИМОИЙ ҲИМОЯ

Кўнглига йўл 
топсангиз, 
турмуши
тез 
ўнгланади
Кичкиналигимиздан оилада катталар 
ишингда унум бўлсин, деб ўргатишган. 
Шунинг учун ҳам ижтимоий ходим сифатида 
кимнинг хонадонига кириб борсам, 
бошлаган ўрганишимдан бирор натижага 
эришишга ҳаракат қиламан. Шунчаки, қоғоз 
учун хатлов қилиш, оилаларни айланишдан 
нима наф. Ҳеч бўлмаганда одамлар билан 
суҳбатлашиб, ички қобилиятини аниқлашга 
уринаман. 

Эътибор бериб қарайдиган бўлсак, бугун 
камбағал дея эътироф этилаётган аҳоли қат-
ламининг кўпчилиги ўзининг қайси соҳага 
қобилияти борлигини билмайди. Шунинг 
учун ҳам йўлини, ишини тополмай, қийин-
чиликда турмуш кечиряпти. Агар биз дав-
латнинг ишончли вакили сифатида уларни 
маълум соҳаларга йўналтира олсак, кўплаб 
муаммоларини ҳал қилган бўламиз.   

Шу кунга қадар ўндан ортиқ кейс очиб, 
фуқароларнинг турли муаммоларига ечим 
топишга ҳаракат қиляпмиз. Ҳудудимизда ис-
тиқомат қиладиган 255 нафар ногиронлиги 
бўлган фуқаролар, 273 та кам таъминланган 
оила вакилларига эҳтиёжидан келиб чиққан 
ҳолда ёрдам кўрсатиб келинмоқда. 

Хатлов жараёнида ўрганилган бир оила-
да эр-хотин ва уларнинг 2 нафар фарзанди 
бирга яшайди. Анча йиллардан буён қизи-
нинг соғлигида жиддий муаммолар бўлиши-
га қарамай, шифокорга мурожаат қилинма-
ган. Ота-онанинг эътиборсизлиги оқибатида 
бола анча азият чеккан. Унга тезда психоло-
гик ёрдам кўрсатилди ва шифохонага ётқи-
зилди. Текширув ва таҳлиллар натижасига 
кўра, қизда оғир руҳий хасталик аниқланди. 
Шундан сўнг беморга 1-гуруҳ ногиронлиги 
берилди. Онасини унга қаровчи сифатида 
бириктирдик. 

Оиланинг моддий ҳолатини яхшилаш 
мақсадида эркак туманимиздаги спорт 
мактабига тарбиячи сифатида ишга жой-
лаштирилди. Ўғли ҳам вояга етгани учун уй 
таъмирлайдиган усталарга шогирд сифатида 
бириктириб қўйилди. Ҳеч нарсага қизиқ-
майдиган бола, одамлар билан суҳбатлашиб, 
жамиятга қўшилиб ўз олдига мақсад қўя 
бошлади. Топаётган маблағи эвазига турли 
курсларга қатнаяпти. Келгуси ўқув йилида 
олий таълим муассасасига ҳужжат топшириб 
кўрмоқчи. 

Фарзандлар тақдири борасида сўз 
кетганда, ота-онаси олис юртларга кетиб, 
қаровсиз қолаётган гўдакларга тўхталмай 
иложимиз йўқ. Шу кунларда бир оила-
ни ўрганяпмиз. Аёлнинг биринчи турмуш 
ўртоғи вафот этган. 1 нафар қизи билан 
иккинчи марта оила қуради. 2017 йилда 
иккинчи қизи дунёга келади. Лекин вақт 
ўтиб эр-хотин бир-бирини тушунмай, ўртада 
келишмовчиликлар юзага келади. Вазият 
ажралишгача етиб боради. Шундан сўнг аёл 
2 нафар фарзандини ташлаб, ўзи хорижга 
ишлаш учун кетади. Катта қиз вояга етгани, 
доимий иш жойига эгалиги ҳисобга олиниб, 
кичигига васий этиб тайинладик. Уларнинг 
ҳолидан тез-тез хабар олиб турибмиз. Яшаш 
шароити яхши, моддий таъминотида камчи-
ликлари йўқ. 

Ҳар куни эрталаб соат 8:30 да маҳалла 
идорасига келиб, кунлик қиладиган ишла-
рим режасини тузиб чиқаман. 9:00 дан 
11:00 га қадар кам таъминланган оилалар-
ни ўрганаман. Улар билан кўпроқ суҳбатла-
шишга, ака-ука, опа-укадек дардлашишга 
ҳаракат қиламан. Қанча кўнглига йўл топа 
олсам, турмушини яхшилаш имконияти 
шунча ортади. 

Кейин кейс очилган оила вакилларига 
вақт ажратаман. Кундан-кунга ҳаётида ижо-
бий ўзгаришлар рўй бераётганини кўриб, 
ич-ичимдан хурсанд бўламан. 

Тушдан кейин “маҳалла еттилиги” билан 
фаолиятимизни давом эттирамиз. Айни кун-
ларда камбағалликни қисқартириш бўйича 
ишлар олиб борилмоқда. Бу бўйича режа 
ва таклифлар ишлаб чиқиб, уларни амалга 
оширишга киришяпмиз. 

Кузатувларимга асосланиб айтишим 
мумкинки, жойларда эҳтиёжманд ва муам-
моли оилаларнинг кўпида эркак киши ички-
ликка ружу қўйган бўлади. Бу бир қарашда 
оддий ва эътибор қаратиш шарт бўлмаган 
масаладек туюлиши мумкин. Аслида эса 
анча бош қотирадиган ҳамда жиддий ёнда-
шув талаб этиладиган муаммо, назаримда. 
Бундай инсонларни ҳаётга қайтариш учун 
кўпроқ психологлар билан ҳамкорликда иш 
олиб бориш керак. 

Шерзод АБДУЛЛАЕВ,
Боғот туманидаги “Ашхобод” 

маҳалласи ижтимоий ходими


